
1.Sarrera

Zarautz udalerri konplexua da eta bere eguneroko bizitza bi logika sozialen
arteko elkargunean antolatzen da. Hiri izaerari lotutako kosmopolitismoaren,
mugikortasunaren eta irekitasunaren pertzepzioaren artean, eta herri-egiturek
dakartzaten gertutasunaren, harreman sare trinkoaren eta ohitura sozial
egonkortuen artean. Bi dimentsio horiek elkarrekin bizi dira, eta haien arteko
tentsio eta elkarreraginetan kokatzen dira LGTBIQ+ pertsonen bizipenak, bai
aukera eta indarguneei dagokienez, bai zaurgarritasun eta muga sozialei
dagokienez. Diagnostiko honek testuinguru horretan kokatzen du bere aztergaia,
Zarautz ez baitago kontraesan horietatik kanpo, baizik eta horiek egituratzen diren

espazio sozial gisa funtzionatzen du.

Zarautzek, iruditeria kolektiboan, udalerri tolerante, moderno eta irekia gisa
agertzeko joera du. Turismoak, mugikortasunak eta presentzia anitzek irudi hori
indartzen dute, eta espazio publikoan askotariko gorputz, harreman eta bizitzeko
moduen presentzia handitzen dute. Hala ere, eguneroko harremanetan bestelako
kode sozialak ere aktibatzen dira: begiradek, isiluneek, ohiturek eta itxaropen
inplizituek markatzen dute zer den onargarria eta zer ez. Testuinguru horretan,
hiriaren anonimotasunaren promesa eta herriaren gertutasun egituratua aldi
berean agertzen dira, eta horrek eragin zuzena du LGTBIQ+ pertsonen

bizigarritasunean.

Diagnostiko honek abiapuntu argi bat du: LGTBIQ+ pertsonen bizipenak ezin dira
identitate-auzi huts gisa ulertu. Aitzitik, espazioaren antolaketak, baldintza
materialek, harreman sozialen egiturak eta instituzioek hartzen dituzten erabakiek
baldintzatutako errealitateak dira. Horregatik, txosten honek ikuspegi
soziopolitiko bat hartzen du, eguneroko esperientzietan agertzen diren
tentsioak, desberdintasunak eta aukerak identifikatzeko, eta horiek politika
publikoen diseinurako gako gisa ulertzeko.

Alabaina, diagnostikoak ez du soilik muga edo gabezien erregistroa egin nahi.
Prozesuan zehar agerian geratu da Zarautzen badirela eraldaketarako eta

sorkuntza sozialerako espazioak ere: hezkuntza-eremuetan sortzen diren sare

seguruak, komunitate-dinamikak, periferian kokatutako identitateen presentzia
harroak, eta instituzioekin elkarrizketa berreraikitzeko borondatea adierazten
duten ahotsak. Aniztasuna, Zarautzen, ez da egoera estatiko bat, baizik eta
etengabe negoziatzen den bizitzeko modu bat, eta negoziazio horretan sortzen
dira bai gatazkak bai eraldaketarako aukerak.

Testuinguru horretan, diagnostiko hau tresna publiko eta estrategiko gisa
ulertzen da. Helburua da LGTBIQ+ pertsonen bizipenek agerian uzten dituzten
egitura sozialak identifikatzea, isilarazitako ahotsak aitortzea eta etorkizuneko
esku-hartze publikoak orientatzeko oinarriak ezartzea. Txosten hau ez da
erantzun itxi bat, baizik eta galdera kolektibo baten abiapuntua. Nola eraiki
daitekeen Zarautzen bizigarritasun handiagoa, aniztasuna benetan txertatuko
duten politika publikoen bidez.

Zentzu horretan, diagnostiko honen garapena Zarauzko Udalak bere gain hartu
duen konpromisoaren adierazle da: entzute aktiboa sustatzea, errealitate
konplexuei aurre egiteko borondatea erakustea eta erabaki publikoak datuetan,
bizipenetan eta elkarrizketan oinarrituta hartzea. Prozesuak erakutsi du
diagnostikoa ez dela amaiera bat, baizik eta instituzioaren eta komunitatearen
arteko elkarrizketa egituratzeko eta etorkizunean harreman koherenteago eta
iraunkorragoak eraikitzeko abiapuntua.



2. Marko teorikoa

Txosten honen marko teorikoak aniztasun sexual eta generikoari eragiten dioten
desberdintasunak ulertzeko ezinbestekoak diren ikuspegi feministak, kritikoak eta
intersekzionalak biltzen ditu. Helburua ez da soilik kontzeptu nagusi batzuk
definitzea, baizik eta LGTBIQ+ pertsonen bizipenak baldintzatzen dituzten egitura
sozialak agerian jartzea. Horretarako, heteropatriarkatua, sexu-genero sistema,
eta desiraren normalizazioa bezalako kontzeptuak lantzen dira, diskriminazioa ez
ulertzeko gertakari isolatu edo banakako jarreren ondorio gisa, baizik eta gizarte-

antolaketa jakin baten emaitza estruktural gisa.

Marko teoriko honek, beraz, begirada soziopolitiko bat eskaintzen du, botere-
harremanak, arau sozialak eta normalizazio-prozesuak aztertuz. Ikuspegi horrek
aukera ematen du ondorengo kapituluetan jasotako, testigantzak eta egoerak
testuinguru zabalago batean kokatzeko, eta, aldi berean, udal-politika publikoen
diseinurako oinarri sendo bat eraikitzeko. Teoria eta praktika elkarrizketan jarriz,
marko honek diagnostikoaren helburu nagusia indartzen du: LGTBIQ+
pertsonentzako bizitza duin, aske eta bizigarriak ahalbidetuko dituzten esku-
hartze publiko eraginkorrak pentsatzea.

2.1. Heteropartiarkatua. Zer da?

Heteropatriarkatua sistema sozial eta kultural konplexua da, historian zehar
botere-harremanak antolatu dituena eta testuinguru historiko eta sozial
ezberdinetara egokitzeko gaitasun handia erakutsi duena. Sistema honek
desberdintasunak sortzen eta naturalizatzen ditu, bereziki emakumeen eta
LGTBIQ+ pertsonen aurka, eta bere eragina are handiagoa da bestelako
zapalkuntza-ardatzekin gurutzatzen denean, hala nola, jatorria, klase soziala,
gorputzaren estigmatizazioa edo aniztasun funtzionala. Horren ondorioz,
desberdintasun horiek ez dira banakako gertakarien emaitza, baizik eta

gizartearen egituran errotuta dauden mekanismoen adierazpenak.

Testuinguru honetan, ulertu behar da generoari, orientazioari edo identitate

sexualari lotutako diskriminazioak ez direla jarrera indibidual isolatuen

ondorio hutsa, baizik eta egitura sozial desberdin baten adierazpenak direla.
Diskriminazio horiek izaera estrukturala dutenez, eskubideen urraketa zuzena
dakarte, eta horrek erantzukizun argia ezartzen die instituzio publikoei. Instituzioen
zeregina ez da soilik desberdintasunak identifikatzea, baizik eta horiek
prebenitzeko, zuzentzeko eta konpontzeko neurriak hartzea, berdintasun erreal
eta eraginkorra bermatzeko. Horretarako, ezinbestekoa da politika publikoak
genero-ikuspegitik eta aniztasun sexual eta generikoaren ikuspegitik diseinatzea,
egiturazko bazterketak desaktibatzeko eta gizartea subjektu guztientzat
eskubideetan oinarritutako, demokratikoago eta bizigarriago bihurtzeko.

Heteropatriarkatuaren barruan, bi dimentsio nagusi bereiz daitezke, elkarri lotuta
funtzionatzen dutenak. Alde batetik, sexu-genero sistema dago, gizon-
emakume binarismoan oinarritzen den antolaketa soziala, non genero-rolak,
itxaropenak eta botere-harremanak modu hierarkikoan esleitzen diren.
Sistema honek genero-adierazpen askori mugak ezartzen dizkie, eta bereziki
zigortzen ditu genero-arauetatik aldentzen diren pertsonak. Bestetik,
heterosexualitatea normalitate sozial gisa ezartzen duen antolaketa
historikoa dago, zeinak heterosexualitatea desiraren, harremanen eta familien
eredu “naturaltzat” aurkezten duen, eta hortik kanpo geratzen diren orientazio eta
identitate sexualak baztertu, patologizatu edo ikusezin bihurtu dituen. Testuinguru
horretan, LGTBIQ+ izateak historikoki diskriminazioa eta zigor soziala ekarri ditu,
heteroa izatea normala eta zilegia den bitartean, bestelako desira eta identitateak
arautik kanpo kokatu direlako.

Bi dimentsio horiek ezin dira modu isolatuan ulertu, eta gainera beste zapalkuntza-
ardatz batzuekin gurutzatzen dira. Horregatik, marko teoriko honek
ezinbestekotzat jotzen du egitura horiek kontuan hartzea, ondorengo ataletan
aztertuko diren egoerak, bizipenak eta desberdintasunak behar bezala ulertu ahal
izateko.

2.2. Sexu genero sistema

Generoa eta sexua sozialki eraikiak dira. Simone de Beauvoir filosofoak 1949an

idatzitako Bigarren Sexua liburuan emakumea sozialki eraikia izan dela



argudiatzen du, gizonaren mendekoa izateko, zehazki. Menderakuntza hori ez
da naturala, genero desberdintasuna betikotzen duten eraikuntza sozial eta
kulturalaren emaitza baizik. Horregatik, “emakume ez da jaiotzen, emakume
izatera iristen da”. Beraz, generoa ez da baldintza biologiko bat, baizik eta
sozialki eraikitako identitate bat, emakumeei jaiotzetik inposatzen zaiena,
eta botere desorekak eta diskriminazioa sortzen ditu testuinguru
gehienetan.

Beauvoirren nozioa hartuta, Gayle Rubin feministak sexu-genero sistema definitu
zuen. Sexu - genero sistema, akordio multzo bat da, gizarte batek sexualitate
biologikoa giza jardueraren produktu bihurtzeko xedapen multzoa, hain zuzen;
non eraldatuak izan diren giza beharrak asetzen diren (1986). Sexu- sistemaren
bitartez antolatuko da gure gizartea, eta balio multzoak banatuko dira genero eta
sexuaren arabera. Hau da, emakumeentzako rolak, zereginak eta izateko erak
justifikatuko dira, baita gizonentzako rol, zeregin eta izateko erak ere. Binomikoak
eta kontrajarriak izango dira gehienetan gainera. Batek boterea izango du
(gizona), eta besteak, ordea, dominazioa (emakumea). Horietarik kanpo
dagoena, beraz, bazterreko subjektu moduan aurkeztua da, subalternitate
kriminalizatuak eraikiz (intersexuala, transa, LGTBQI+, ...). I1zan ere, zapaldu-
zapaltzaile logiketatik haratago baldintza ezberdinak ditugu eta honek aukerak
sortzen ditu pribilegioei uko egiteko eta desabantaila egoeretan aurrean

erresistentziaz jardun eta borrokatzeko.

Beauvoirrek eta Rubinek argi uzten digute generoa eraikuntza sozial bat dela,
eta horri jarraiki, beste autore batzuek, Judith Butler (1990) edo Jule Goikoitxea
(2021) esaterako, biologian dagoen ikuskera esentzialistarekin apurtu behar
dela defendatzen dute. Alegia, generoa erritu eta praktika kultural jakin batzuen
jarduera errepikatuaren bidez egiten eta frogatzen den zerbait denez,
gorputzetan ezarrita egongo da (Butler); eta, gorputz horiek produzitu egiten dira,
ez dira neutroak, baizik eta eraikiak (Goikoetxea).

Hortaz, sexua eta generoa patriarkatuaren biziraupenerako gorputzen sexuatze
prozesu berdinaren markoan kokatu behar ditugu biak. Fintze aldera, gainera,

beste hiru kontzeptu kontuan izan nahi dugu, ikerketa osoan erabiliko baititugu:



1. Genero identitatea: bakoitzak bere generoarekiko duen lotura, pertzepzio

eta identifikazio maila da. Bi hitz erabiliko ditugu. Zisgenero (jaiotzean
ezarritako generoarekin identifikatzen dena) eta transgenero (jaiotzean
ezarritako generoarekin identifikatu ez, eta trantsizio prozesu bat abiarazi
dutenak). Trans-en barruan sartuko dira jaiotzean ezarritako generoarekin
identifikatzen ez direnak oro har. Esaterako, ez-bitarra, genero fluidoak
etab.

2. Genero adierazpena: norberak bere genero identitatea adierazteko duen

era (izena, estetika, ahotsa...).
3. Sexu-hobespena: Pertsona batek beste genero batetiko, genero

berdinekiko edo genero ezberdinekiko duen (edo ez duen) desira, ekarpen

emozional, erromantiko eta sexuala da.

2.3. Desira-ereduen normalizazioa eta desberdintasun sozialen
sorrera

Sexu-genero sistemarekin batera, gizartearen antolaketan eragin handia izan
duen beste dimentsio bat dago: desiraren, harreman afektibo-sexualen eta familia-
ereduen inguruan eraikitako normalizazio historikoa. Historikoki, gizarteak
heterosexualitatea hartu du harremanen, ugalketaren eta bizitza sozialaren
erreferentzia nagusi gisa, eta hortik abiatuta antolatu ditu instituzioak, arauak,
balioak eta itxaropen sozialak. Testuinguru horretan, heterosexualitatea ez da
soilik orientazio sexual bat izan, baizik eta harremanak eta identitateak antolatzeko
erreferentzia sozial nagusi gisa funtzionatu duen eredua. lkuspegi hori hainbat
autorek aztertu dute, eta horien artean Monique Wittigek azpimarratu zuen
normalizazio horrek ez duela soilik desiraren esparrua ukitzen, baizik eta gizarte-

antolaketa osoa egituratzen duela.

Normalizazio horrek ondorio zuzenak izan ditu. Heterosexualitatetik kanpo
kokatzen diren orientazio eta identitate sexualak —homosexualitatea,
bisexualitatea, identitate ez-bitar edo bestelako espresio disidenteak— ez dira
modu neutroan ulertu izan. Aitzitik, maiz ikusezin bihurtuak, bigarren mailan
kokatuak edo estigmatizatuak izan dira, gizarteak zilegitzat hartu duen eredu

nagusitik aldentzen zirelako. Horren ondorioz, desiraren eta harreman afektibo-

sexualen inguruan hierarkia sozial bat eraiki da, non eredu batzuk onartuak
eta babestuak izan diren, eta beste batzuk, berriz, zalantzan jarriak edo
zigortuak.

Ikuspegi horretatik, heterosexualitatea eta homosexualitatea ezin dira ulertu
norbanakoen orientazio pertsonal hutsa balira bezala. Biak ere esanahi soziala
duten errealitateak dira, harreman-ereduak, familia-itxaropenak eta rol sozialak
baldintzatzen dituztenak. Eredu horiek, modu esplizitu edo sotilean, eragina
izan dute LGTBIQ+ pertsonen bizi-baldintzetan, ikusgarritasunean, aitortza
sozialean eta eskubideen sarbidean.

Horregatik, aniztasun sexualaren inguruko desberdintasunak aztertzerakoan,
ezinbestekoa da kontuan hartzea nola eraiki den historikoki desiraren eta
harremanen normalitatea, eta nola eragin duen horrek gaur egun oraindik ere
agertzen diren bazterketak, desorekak eta tentsio-egoeretan. lkuspegi horrek
aukera ematen du diskriminazioa ez ulertzeko banakako jarreren ondorio gisa,
baizik eta gizarte-antolaketa jakin baten emaitza gisa, eta hortik abiatuta, esku-
hartze publiko egokiak diseinatzeko.

2.4. LGTBIQ+ siglak: garrantzizko fikzioa eta erresistentzia

LGTBIQ+ pertsonen inguruan hitz egiten dugunean, Brigitte Vasallok dioen
moduan, komunitate bat baino gehiago, sigla jakin batzuen metaketaz hitz egin
behar dugu. Pertsona heterogeneo eta askotarikoez osaturiko multzo bat da, eta
sexu-disidentzian kokatzearren, elementu aglutinatzaile komunak dituzte -nahiz
eta, gehienetan, sigla hauek osatzen dituzten kolektibo guztiak elkarrengandik
bananduta egon-. Azken finean, elkartuta hierarkikoki funtzionatzen duen
zatikatutako taldea da.

LGTBIQ+ pertsonek dituzten nahiak, helburuak eta estrategiak ere oso
desberdinak dira. Hori bai, badute zerbait komunean: arauaz kanpoko kokapena,
eta etengabe epaitzen dituen kanpo-begirada heterosexuala. Ez du zerikusik
klase ertaineko gizon homosexual zuri batek bizi duena, edo sexu-langilea den
emakume bisexual beltz batek bizi duena. A priori, kostatuko litzaiguke
10



komunitate berean ulertzea eta, askotan, agenda eta helburu desberdinak eta
kontrajarriak izango dituzte. Hala ere, talde berekoak izan daitezke, LGTBIQ+
komunitatekoak, erregimen heterosexualak zeharkatuko dituenak. Biak
zeharkatzen dituen begirada hori da, oso modu desberdinean bada ere,
LGTBIQ+ deituko diogun definizio anitza eta gatazkatasua duen komunitate
baten existentzia baieztatzen diguna. Etengabeko erreprodukzio honek,
patriarkatuak  ezarritako sistema heterosexualean du oinarria, eta
heterosexualitatea zilegitzat jotzera eramaten gaitu, baita bere eredu sexuala

onartzera ere.

Ordea, intersekzionalitateak intersekzionalitateak, zapalkuntza eta menderatze
desberdinak elkarrizketan jartzeko balio digun tresnak, aukera emango digu
subjektu hain desberdin horiek gizarte-hierarkia berean ez kokatzeko. Horregatik,
intersekzionalitatea da guretzat ezinbesteko lanabesa. Horregatik guztiagatik,
LGTBIQ+ kontzeptua konglomeratu politiko bat bezala ulertzen dugu,
lagungarria zaigun fikzio politiko bezala. Gainera, LGTBIQ+ kontzeptua
eztabaidagarria izan daitekeen arren, eraikuntza sozial bat den heinean,

moldagarria ere bada, eraldatzen joaten dena.

2.5. Aniztasuna argitzen

Txosten honetan, LGTBIQ+ nomenklatura erabiliko dugu, baina jada esan dugun
moduan, hizki bakoitzak errealitate ezberdin bati egingo dio erreferentzia.

Lesbiana (L) Genero bereko beste pertsona batek
emozionalki, afektiboki, erromantikoki eta/edo
sexualki erakartzen duela sentitzen duen
emakumea.

Gay (G) Genero bereko beste batzuekiko erakarpen
emozionala, afektiboa eta/edo sexuala
sentitzen duen gizona.

Trans (T) Gorputzaren arabera jaiotzean esleitutako
generoarekin ados edo eroso ez, eta haien
burua beste genero (hemen barruan sartuko
dira sexu/genero kategoria zisheteroetatik
disidenteak diren gorputzak) kategoria batean
identifikatzen duten pertsonak.

Bisexualitatea (B) Genero bat baino gehiagorekin erakarpen
erromantiko, afektibo eta/edo sexuala duten
pertsonak, ez derrigorrez aldi berean, ez
derrigorrez modu berean eta ez derrigorrez
maila eta intentsitate berean.

Intersexuala (I) Medikuntzak kategorizatzen dituen sexu
banaketa (ar/eme) bitarretik kanpo kokatzen

diren gorputzak, haien genitalak, hormonak,
ugal apartuak edota kromosomak ezin
direlako kategoria bitar horietan kokatu.
Queer (Q) Zisheteroarauan kokatzen ez direnak barne
biltzen dira termino honetan. Hots,
heteroarauan eta zisak ez direnak kokatzen
dira hemen. Ez hori bakarrik, kontzeptu honek
mugimendu politiko eta teoriko bati egiten dio

erreferentzia.
Plus (+) Bestelako aukera eta lehentasunak jasotzen
ditu, hala nola, asexualitatea,

pansexualitatea, genero “fluidoa”, ea.

2.6. Herri eta hiri izaera artean sortzen diren aukerak

Hiria eta herria bi elementu kontrajarri eta binomiko moduan ulertu izan dira
historikoki, menderatze-harreman batean oinarritzen diren bi elementu gisa,
hierarkia batean eratuak balira bezala. Bata ikusgarria izango da (hiria) eta bestea
ezkutukoa eta bukolikoa (herria). Heteroaraua bezala, hau ere ordena sozialaren
mekanismo bat da. Herrien inguruan oso iruditegi sendo bat sortu da, baina irreala
eta herriekiko estigmatizatzailea besterik ez da.

Heteroarauaren aldagaiarekin gurutzatzen badugu herria eta hiriaren arteko
dikotomia, hiria denez iruditegi kolektiboan modernoa dena, LGTBIQ+ idearioa
hiriari lotua joango da. Kontran, herria denez “betikoa”, heterosexuala izango da.
Aitzitik, zentzugabeko falazia bat besterik ez da, datuek diotenez eraso
LGTBIQfobiko gehiago ematen baitira hirietan herrietan baino. |zan ere, lurraldean
burutu diren LGTBIQ+ diagnostiko gehienek baieztatzen dute herriak ez direla
hiriak baino heterosexualagoak, ezta horietan baino fobia eta desira
disidente gutxiago dagoenik.

Zentzu honetan, udal gobernuek politika publikoetan begirada eta lidergo ez-
heterosexuala burutzeko aukera anitzagoak daude, udalgintza ez-heterosexuala
eta feminista martxan jarriz. Herriek hurbiltasun handiagoa dute instituzio eta
herritarraren artean eta, horri esker, haien beharrak identifikatu eta hurbileko udal-
politika eraginkorrak eta eraldatzaileak diseinatu daitezke modu errazago eta
azkarragoan.

Aldi berean, aipatu beharra dugu hiriaren testuingurua izan daitekela, oro har,
eremu irekiago bat LGTBIQ+ pertsonentzat hainbat arrazoiengatik (hiriak ematen
duen anonimotasuna, aisialdi aukera zabalagoa, etab.), baina, beste alde batetik,
hiriak indibidualismoa eta isolamendu ekarri dezake berarekin. Herriak aldiz,
komunitatea, harremanak eta sareak sortzeko aukera gehiago ematen du, baina
batzuetan itogarriagoak izan daitezke ere, kasuak kasu. Horrekin Iotuta,
irekitasunerantz jotzeko aukera falta baten aurrean, instituzioek lan handiagoa
egin dezakete LGTBIQ+ pertsonen bizitzak hobetzeko. Guztiarekin, hiria eta
herriaren arteko aldeak ezin ditugu modu dikotomikoan soilik ulertu, ez on eta
txarraren logiketan, baizik eta binomioak sortzen duen izaera propioa duen

konplexutasunean.

3. LGTBIQ+ eskubideen inguruko araudia

Marko legegileari dagokionean, LGTBIQ+ pertsonek oraindik ere hutsune eta traba

batzuei aurre egin behar dieten arren, azken urteetan aurrera pausu handiak eman

dira LGTBIQ+ pertsonen eskubideak bermatzeko legeen diseinu eta aplikazioan.

Aurkezten den proposamenaren euskarri juridikoa azaltzen da jarraian, proposatuko

diren neurri eta politiken oinarri legala hain zuzen ere. Proposamen hau eta

ondorengo ibilbidea eratzeko, lau araudi-esparru nagusi hartuko ditugu kontuan:

Nazioarteko arau esparrua.
Europar Batasuneko arau esparrua.
Espainiar estatuko arau esparrua.

Euskal Autonomia Erkidegoko arau esparrua.

3.1. Nazioarteko araudia

e Giza Eskubideen Adierazpen Unibertsala (1948)

o 1. Artikulua “Gizon-emakume guztiak aske jaiotzen dira, duintasun

eta eskubide berberak dituztela; eta ezaguera eta kontzientzia
dutenez gero, elkarren artean senide legez jokatu beharra dute.”

2. Artikulua “Gizaki orori dagozkio Aldarrikapen honetan adierazitako
eskubide eta askatasunak, eta ez da inor bereziko arraza, larru-
kolorea, sexua, hizkuntza, erlijioa, politikako edo bestelako iritzia,
sorterria edo gizarteko jatorria, ekonomia maila, jaiotza edo beste
inolako gorabeheragatik.”

e Eskubide Zibil eta Politikoen Nazioarteko Ituna (1966)

o 2.1. Artikulua “ltun honetako estatu alderdi bakoitzak konpromisoa

hartzen du bere lurraldean dauden eta bere jurisdikzioaren mende
dauden gizabanako guztiei itun honetan aitortutako eskubideak
errespetatzeko eta bermatzeko, arraza, kolorea, sexua, hizkuntza,
erlijioa, iritzi politikoa edo beste era batekoa, jatorri nazionala edo
soziala, ekonomia-maila, jaiotza edo beste edozein gizarte-
baldintza kontuan hartu gabe.”

e Yogyakartako printzipioak (2006): Giza Eskubideen nazioarteko legedia

sexu-orientazioari eta genero-identitatearen alorrean ere aplikatzeari

buruzko printzipio-multzo bat dira, estatuak LGTBIQ+ pertsonen
eskubideak bermatzera bultzatuz.

Homofobiaren eta sexu-orientazioan oinarritutako diskriminazioaren
aurkako adierazpena (2008ko abenduaren 18). “Pertsonen aurkako
diskriminazio eta indarkeria mota guztiak ezabatzea, haien sexu-
orientazio eta genero-identitatea edozein izanik ere.”

Giza Eskubideen Kontseiluaren sexu-orientazio eta genero-identitatearen
inguruko 17/19 ebazpena (2011). “Giza Eskubideak, Sexu Orientazioa eta
Genero lIdentitatea" izenburua duen ebazpenak mundu osoko sexu-
orientazioan eta genero-identitatean oinarritutako indarkeriaren eta
diskriminazioaren inguruko kezka jorratzen du, eta neurriak hartzeko
eskatzen die estatuei, sexu-orientazioan eta genero-identitatean
oinarritutako indarkeria eta diskriminazioa prebenitzeko eta horren
gainean esku-hartzeko.

Giza eskubideen, Sexu-orientazio eta Genero- identitatearen inguruko
NBEko Batzar Nagusiaren ebazpena (2012ko ekainaren 4ean). LGBTIQ
pertsonen aurkako diskriminazioa eta indarkeria giza eskubideen urraketa
direla onartzen du, eta estatu kideei dei egiten die neurriak har ditzaten
urraketa horiek prebenitzeko eta horiei aurre egiteko. Ebazpenak, halaber,
Giza Eskubideetarako Nazio Batuen Goi Komisarioari eskatzen dio gaiari
buruzko txosten bat prestatzeko eta informazio-bilera bat antolatzeko,
LGBTI pertsonen eskubideak babesteko jardunbide eta erronkak
eztabaidatzeko.

Giza Eskubideen Kontseiluak onartutako 27/32 ebazpena - “Giza
eskubideak, Sexu-orientazioa eta Genero- identitatea” (2014ko irailaren
26ean). Eskubideen urraketa moduan hartzen ditu sexu-orientazioan eta
genero-identitatean oinarritutako diskriminazioa eta indarkeria, eta giza
eskubideen urraketa horiek prebenitzeko eta horiei aurre egiteko neurriak
hartzearen garrantzia nabarmentzen du. 27/32 Ebazpenak estatuei
eskatzen die pertsona guztien giza eskubideen babesa bermatzeko, haien
orientazio sexuala eta genero-identitatea alde batera utzita, eta LGBTI
pertsonen aurkako diskriminazioa eta indarkeria prebenitzeko eta horri
heltzeko neurri zehatzak hartzeko.

e Giza Eskubideen Kontseiluak onartutako 32/2 ebazpena - “Sexu-
orientazio eta genero-identitateagatik jasotako indarkeriaren eta
diskriminazioaren aurkako babesa” (2016ko ekainaren 30ean).

o Sexu-orientazio eta genero-identitateagatik jasotako indarkeriaren
eta diskriminazioaren aurkako babesa bermatzeko maila
internazionalean indarrean dauden tresnen aplikazioa ebaluatu, eta
horien indargune eta hutsuneak identifikatu.

o Herritarrengan sexu-orientazio eta genero-identitateagatik jasotako
indarkeriaren eta diskriminazioaren inguruko kontzientzia zabaltzea
eta indarkeria eta diskriminazioaren muin eta arrazoi nagusiak
identifikatu.

o Estatuekin eta kasuan kasuko beste interesdun batzuekin, hitz
egitea. Nazio Batuen organismoak, programak eta funtsak, giza
eskubideak, giza eskubideen erakunde nazionalak, gizarte zibila
eta erakunde akademikoak, eta haiekin kontsultak egitea;
A/HRC/RES/32/2 eta GE.16-12176 3.

o Sexu-orientazio eta genero-identitateagatik indarkeriarik eta

diskriminaziorik ez jasotzeko, estatuekin lankidetzen, babeserako
neurriak diseinatu eta aplikatzea.
) Sexu-orientazio eta genero-identitateagatik jasotzen
den indarkeria eta diskriminazioaren arrazoi anitz, elkarlotu
eta intersekzionalei aurre egitea. Aholkularitza-zerbitzuak
antolatzea, erraztea eta babestea. Laguntza teknikoa eskaini
eta gaitasunak sustatzea. Baita, Sexu-orientazio eta genero-
identitateagatik jasotzen den indarkeria eta diskriminazioaren
aurrean jarduteko estatu ezberdinek dituzten neurriak
babesteko kooperazio internazionala.

e Giza Eskubideen Kontseiluak onartutako 41/18 ebazpena - “Sexu-
orientazio eta genero-identitateagatik jasotzen den indarkeria eta
diskriminazioaren babeserako aditu independientearen mandatua”
(2019ko uztailaren 19an). Aditu independente bat izendatuko da, Sexu-
orientazio eta genero-identitateagatik jasotzen den indarkeria eta
diskriminazioaren babesa abordatzeko. Aditu independentea arduratuko

3.2.

da LGBTIQ+ pertsonen giza eskubideen egoera mundu osoan
monitorizatzeaz, indarkeria- eta diskriminazio-kasuak ikertzeaz, LGBTIQ+
pertsonen eskubideak babesteko jardunbide eta erronka onenei buruzko
informazioa emateaz eta Nazio Batuetako Giza Eskubideen Kontseiluari

urteko txostenak aurkezteaz.

Europar Batasuneko arau esparrua

Giza Eskubideen Europako Konbentzioa (1950).

o “Konbentzio honetan aitortutako eskubide eta askatasunen
gozamena inolako bereizketarik gabe ziurtatu behar da, sexua,
arraza, kolorea, hizkuntza, erlijioa, iritzi politikoak edo beste jatorri
nazional edo soziala, gutxiengo nazional bateko kide izatea,
aberastasuna, jaiotza edo beste nolakotasunak edozein izanik ere."

Europako Kontseiluaren 756. Ebazpena eta 934. Gomendioa, “pertsona
homosexualei dagokienean”(1981).

o 756. ebazpena: Estatu kideei eskatzen die sexu-orientazioan
oinarritutako diskriminazioari aurre egiteko neurriak har ditzatela
eta homosexualen tratu-berdintasuna berma dezatela
enpleguaren, hezkuntzaren eta etxebizitzaren arloetan, besteak
beste.

o 934 Gomendioa: 756. ebazpena osatzen du, orientazio zehatzagoa
ematen baitu homosexualenganako diskriminazioari heltzeko
neurriei dagokienean. Berdintasuna sustatzeko eta pertsona
homosexualen eskubideak babesteko ezar daitezkeen politikei eta
legegintza-neurriei buruzko gomendio espezifikoak jasotzen ditu
estatu kideentzat.

Europako Parlamentuaren 1984ko martxoaren 13ko Ebazpena, lantokiko
sexu diskriminazioei dagokiona. Berariaz lantzen ditu lantokietako sexu-
orientazioagatik jasotzen diren diskriminazioak.

Europako Parlamentuaren 1989ko irailaren 12ko Ebazpena, transexualen
aurkako diskriminazioari dagokiona. Pertsona transexualek dituzten kezka
eta erronka espezifikoei heltzea du helburu, eta diskriminazioaren aurrean
jarduteko eta oinarrizko giza eskubideak bermatzera bultzatzen ditu.

Europako Parlamentuak 1994ko otsailaren 8an emandako ebazpena,
Europako Erkidegoko homosexualen eta lesbianen eskubideen
berdintasunerako.

Amsterdamgo Ituna 1997ko urriaren 2an. 13.1. artikulua “ltun honetako
gainerako xedapenei kalterik egin gabe, eta Erkidegoari ematen dizkion
eskumenen mugen barruan, Kontseiluak, 2. paragrafoan ezarritako
prozeduraren arabera, neurri egokiak hartuko ditu sexuagatik, arrazagatik
edo jatorri etnikoagatik, erlijio edo sinesmenengatik, desgaitasunagatik,
adinagatik edo sexu-orientazioagatik diren bereizkeriaren aurka
borrokatzeko. "

Europako Parlamentuaren ebazpena (2006ko urtarrilaren 18an).
Lesbianen eta gayen eskubideen berdintasunari eta diskriminazioaren eta
homofobiaren aurkako borrokari dagozkionak. Estatu kide guztiei
eskatzen zaie xedapen juridiko eta administratibo guztietan tratu
berdintasunaren printzipioa aplikatzen ziurtatu dezaten, xedapen
pertsonen sexu-orientazioa edozein izanik ere.

Europako Parlamentuaren Ebazpena, Nazio Batuetako giza eskubideei,
sexu-orientazioari eta genero-identitateari dagokiona (2011ko irailaren
28an).

Europako Parlamentuaren Ebazpena, Europan homofobiaren aurkako
borrokari dagokiona (2012ko maiatzaren 24ean). Gako nagusi batzuk
ondorengo hauek izan ziren.

o LGBTIQ+ pertsonen aurkako diskriminazioa eta indarkeria
gaitzestea.

o Estatu kideei dei egiten zaie neurri zehatzak har ditzaten LGBTIQ+
pertsonen tratu-berdintasuna eta diskriminaziorik eza bermatzeko
bizitzako esparru guztietan, baita enpleguan, hezkuntzan, arreta
medikoan eta etxebizitzan ere.

o Hezkuntzak LGBTIQ+ pertsonekiko errespetua eta tolerantzia
sustatzeko duen funtsezko zeregina ezagutzea.

o Estatu kideei eskatzea neurriak har ditzatela familiaren eremuko
eta LGBTIQ+ pertsonentzako osasun-zerbitzuetarako sarbideari
dagokion diskriminazioari aurre egiteko.

o LGBTIQ+ pertsonentzat adierazpen-askatasunaren eta bilera
baketsuen garrantzia aitortzea, bai eta EBtik kanpoko herrialdeetan
jazartuak diren LGBTI pertsonak babesteko beharra ere.

e lunacek informea (2014). Sexu-orientazioagatik eta genero-
identitateagatik jasotzen den diskriminazioa borrokatzeko eta
homofobiaren kontra jarduteko EBren ibilbide-orriari buruzko txostena.

e Europar Batasuneko Oinarrizko Eskubideen Gutunaren berrikuspena
(2016). Berretsi egiten da “ "Debekatuta dago bereizkeria oro, eta,
bereziki, sexuagatik, arrazagatik, koloreagatik, jatorri etniko edo
sozialagatik, ezaugarri genetikoengatik, hizkuntza, erlijio edo
sinesmenengatik, iritzi politikoengatik edo beste edozeinengatik,
gutxiengo nazional bateko kide izateagatik, ondareagatik, jaiotzagatik,
desgaitasunagatik, adinagatik edo sexu-joeragatik. "

° Europako Parlamentuaren ebazpena, EB LGBTIQ+
pertsonentzako askatasun-eremu deklaratzeari dagokiona (2021eko
martxoaren 11an). EB LGBTIQ pertsonentzako askatasun-eremu gisa

deklaratzea.

3.3. Espainiar estatuko arau esparrua

Kasu honetan, Estatu mailan aurretik bestelako lege batzuk diseinatu badira ere,
transen berdintasun erreal eta efektiborako eta LGTBIQ+ pertsonen eskubideak
bermatzeko otsailak 28ko 4/2023 legea hartuko dugu kontuan nagusiki,
LGTBIQ+ pertsonen eskubideak bermatzeko esanguratsuena delako. Garrantzia
berezia eman diogu hiru alderditan:

- Eragin esparrua eta funtzioak oso modu zehatzean argitzen ditu legeak.
Horretarako, bereziki begiratuko ditugu I. Kapituluaren 4, 5, 6 eta 7. artikuluak.
Bertan, botere publikoen betebehar eta ekimenak zehazten dira, hala nola,
“babes, errekonozimendu, sentsibilizazio eta zabalpen” betebeharrak. Hala ere,
bereziki azpimarragarria da, diagnostiko eta ekintza plan honi dagokionez, 7.
Artikuluak zehazten duen “lkerketa eta estatistikarako” betebeharra.

TiITULO |

Actuacion de los poderes publicos
CAPITULO |

Criterios y lineas generales de actuacion de los poderes publicos y érgano de

participacion ciudadana

Articulo 4. Deber de proteccion.

Los poderes publicos, en el ambito de sus competencias, desarrollaran
todas las medidas necesarias para reconocer, garantizar, proteger y
promover la igualdad de trato y no discriminacion por razon de orientacion
e identidad sexual, expresion de género o caracteristicas sexuales de las
personas LGTBIQ+ y sus familias.

Articulo 5. Reconocimiento y apoyo institucional.

1. Los poderes publicos adoptaran las medidas necesarias para poner
en valor la diversidad en materia de orientacion sexual, identidad
sexual, expresidbn de género y caracteristicas sexuales y la
diversidad familiar, contribuyendo a la visibilidad, la igualdad, la no
discriminacion y la participacion, en todos los ambitos de la vida, de
las personas LGTBIQ+.

2. Los poderes publicos fomentaran el reconocimiento institucional y la
participacion en los actos conmemorativos de la lucha por la igualdad
real y efectiva de las personas LGTBIQ+.

Articulo 6. Divulgacién y sensibilizacion.

Los poderes publicos, en el ambito de sus competencias,
promoveran campafas de sensibilizacion, divulgacion y fomento del
respeto a la diversidad en materia de orientacion sexual, identidad
sexual, expresion de género y caracteristicas sexuales y a la
diversidad familiar, dirigidas a toda la sociedad, y en especial en los
ambitos donde la discriminacion afecte a sectores de poblacion mas
vulnerables.

Articulo 7. Estadisticas y estudios.

1. Los poderes publicos, en el ambito de sus competencias,
impulsaran la realizacion de estudios y encuestas sobre la situacion
de las personas LGTBI que permitan profundizar en la naturaleza y
el alcance de las principales situaciones de discriminacion que les
afectan y registrar su evolucion a lo largo del tiempo.

2. Los poderes publicos, en el ambito de sus competencias, incluiran

en la elaboraciéon de sus estudios, memorias o estadisticas, cuando

se refieran o afecten a aspectos relacionados con la discriminacién
de las personas LGTBIQ+, los indicadores y procedimientos que
permitan conocer las causas, extension, evolucion, naturaleza vy
efectos de dicha discriminacion. Estos datos se desglosaran en
funcién de las causas discriminatorias previstas en esta ley siempre

que sea posible.

Bestetik, 2023ko Legea oinarri gisa hartzeko beste arrazoi bat, legea beraren
gaurkotasuna da, batik bat, trans despatologizazio eta terminologiari dagokionez.
“‘En lo relativo a las personas transexuales (en adelante, personas trans), la
Clasificacion Internacional de Enfermedades de la Organizacién Mundial de la
Salud, en su undécima revision (CIE-11), de 2018, eliminé la transexualidad del
capitulo sobre trastornos mentales y del comportamiento, trasladandola al de
«condiciones relativas a la salud sexual», lo que supone el aval a la

despatologizacion de las personas trans”.

Eta azkenik, 3. artikuluan oinarrizko kontzeptuak birdefinitzeko egindako lana ere
kontuan izango dugu, zeinak gida gisa balioko digun terminologia eta eragite
arloak definitzeko.
g) Intersexualidad: La condicion de aquellas personas nacidas
con unas caracteristicas bioldgicas, anatémicas o fisioldgicas, una
anatomia sexual, unos organos reproductivos o un patrén
cromosOmico que no se corresponden con las nociones socialmente
establecidas de los cuerpos masculinos o femeninos.
h) Orientacion sexual: Atraccion fisica, sexual o afectiva hacia
una persona. La orientacién sexual puede ser heterosexual, cuando
se siente atraccion fisica, sexual o afectiva unicamente hacia
personas de distinto sexo; homosexual, cuando se siente atraccion
fisica, sexual o afectiva unicamente hacia personas del mismo sexo;
o bisexual, cuando se siente atraccion fisica, sexual o afectiva hacia
personas de diferentes sexos, no necesariamente al mismo tiempo,
de la misma manera, en el mismo grado ni con la misma intensidad.

Las personas homosexuales pueden ser gais, si son hombres, o

21



lesbianas, si son mujeres.

i) Identidad sexual: Vivencia interna e individual del sexo tal y
como cada persona la siente y autodefine, pudiendo o no
corresponder con el sexo asignado al nacer.

J) Expresion de género: Manifestacion que cada persona hace
de su identidad sexual.

k) Persona trans: Persona cuya identidad sexual no se
corresponde con el sexo asignado al nacer.

) Familia LGTBIQ+: Aquella en la que uno o mas de sus
integrantes son personas LGTBIQ+, englobandose dentro de ellas
las familias homoparentales, es decir, las compuestas por personas
lesbianas, gais o bisexuales con descendientes menores de edad
que se encuentran de forma estable bajo guardia, tutela o patria
potestad, o con descendientes mayores de edad con discapacidad a
cargo.

m) LGTBIQ+fobia: Toda actitud, conducta o discurso de rechazo,
repudio, prejuicio, discriminacion o intolerancia hacia las personas
LGTBI por el hecho de serlo, o ser percibidas como tales.

n) Homofobia: Toda actitud, conducta o discurso de rechazo,
repudio, prejuicio, discriminacion o intolerancia hacia las personas
homosexuales por el hecho de serlo, o ser percibidas como tales.

) Bifobia: Toda actitud, conducta o discurso de rechazo, repudio,
prejuicio, discriminacion o intolerancia hacia las personas bisexuales
por el hecho de serlo, o ser percibidas como tales.

0) Transfobia: Toda actitud, conducta o discurso de rechazo,
repudio, prejuicio, discriminacion o intolerancia hacia las personas
trans por el hecho de serlo, o ser percibidas como tales.

p) Induccidén, orden o instruccion de discriminar: Es
discriminatoria toda induccion, orden o instruccién de discriminar por
cualquiera de las causas establecidas en esta ley. La induccion ha de
ser concreta, directa y eficaz para hacer surgir en otra persona una

actuacion discriminatoria.

3.4.

Euskal Autonomia Erkidegoko arau esparrua.

14/2012 Legea, ekainaren 28koa, transexualak genero-identitateagatik ez
baztertzeari eta haien eskubideak aitortzeari buruzkoa. Horrela definitzen
da legearen helburua: Transexualei, transexual izateagatik edo izate
horrek sortzen dien egoera pertsonal zein sozialagatik, legedian oraindik
ere eragiten zaizkien bereizketa mota guztiak gainditzera bidean laguntzea
eta aurreratzea, eta, horrekin batera, Konstituzioan aipatzen diren
zenbait printzipioren arau-garapena hobetzea, alegia, diskriminaziorik
eza, nortasunaren garapen askea eta pertsonaren, familiaren eta
taldearen babes sozial, ekonomiko eta juridikoa jasotzen dituzten
printzipioen arau-garapena hobetzea, horretarako aplikatzekoa den
araudia gizarteak bizi duen garai historiakoari egokituz.

234/2015 Dekretua, abenduaren 22koa, transexualen dokumentazio
administratiboari buruzkoa. Dekretuak azalpen atal bat, sei artikulu, azken
xedapen bat eta bi eranskin ditu. Lehenengo artikuluan adierazten da, hain
zuzen ere, dekretuaren xedea dela transexualek, Erregistro Zibilean
sexuari buruzko aipamena aldatzen duten arte, edo Euskal Autonomia
Erkidegoan bizi diren etorkinen kasuan, jatorrizko herrialdean erregistro-
aldaketa egin ahal izan arte, eduki dezaketen dokumentazio

administratiboa arautzea.

Bigarren artikuluan, dekretuak bere aplikazio-eremua finkatzen du eta
legean araututako dokumentazio administratiboa zer pertsonak eskuratu

ahal izango duen zehazten du.

Bestetik, hirugarren artikuluan, dokumentazio administratiboa jaulkitzeko
organo-eskuduna zein den zehazten da. Laugarren artikuluan, jaulkitzeko
prozedura azaltzen da, eta azkenik, bosgarren artikuluan, aurretik

aipatutako prozedura ebaztearekin lotutako alderdiak arautzen dira.

Seigarren artikuluan, dekretu honen bidez araututako dokumentazio
administratiboa jaulkitzearen ondorio orokorrak eta ondorio partikularrak
finkatzen dira, zehazki, osasun eta hezkuntza arlokoak.

Azkenik, bi eranskinetan, dokumentazio administratiboa eskatzeko eredua
eta jaulki beharreko txartelaren eredua finkatzen dira, hurrenez hurren.

e 9/2019 LEGEA, ekainaren 27koa, 14/2012 Legea, ekainaren 28koa,
transexualak genero-identitateagatik ez baztertzeari eta haien eskubideak
aitortzeari buruzkoa aldatzekoa.Transexualak genero-identitateagatik ez
baztertzeari eta haien eskubideak aitortzeari buruzko ekainaren 28ko
14/2012 Legeko 3. artikulua aldatzea, horrela bilatuz transexualitatea
despatologizatzea. Transexualitate-nozioak erreferentzia egiten dio
egoera bati zeinean pertsona bati jaiotzean esleitu zitzaion sexua ez
datorren bat sentitzen duen eta berea dela badakien sexuarekin.
Transexualitatea, beraz, modu bakarrean jakin daiteke: libreki adierazten
duen pertsona entzunda. Eta, sexu-identitatea bezalaxe, ezin da
diagnostikatu. Ez da gaixotasuna, ez desoreka, ez anomalia bat, giza

aniztasunaren parte baizik.

Ondorioz, lege honen ondorioetarako, pertsona transexualaren kontsiderazioa
arautuko du identitate sexualaren autodeterminazio librerako eskubideak.
Eskubide hori ezingo da mugatua, murriztua, zaildua edo ezeztatua izan, beti
arauak jarriz eta aplikatuz ariketa libre eta oso horren alde. Pertsona
transexualek baliatu ahal izango dira lege honetan ezarritakoaz, diagnostiko edo
txosten psikiatrikorik, psikologikorik edo tratamendu medikorik gabe.”
o 4/2024 LEGEA, otsailaren 15ekoa, pertsona transak genero-
identitateagatik ez baztertzeari eta haien eskubideak aitortzeari buruzkoa.
Lege honek ordeztu egiten du 14/2012 Legea, ekainaren 28koa,
transexualak genero-identitateagatik ez baztertzeari eta haien eskubideak
aitortzeari buruzkoa, eta horrekiko aldaketa esanguratsuenak
ondorengoak dira, besteak beste, trans izendapena onartuko da; Ez-bitar
terminologia txertatu da; Mutilazio genitala ekidingo da; Judizializazio
prozesuen aurretik gizarte zerbitzuen eskuhartzea lehenetsiko da; Trans
memoria eguna arautuko da. Pertsona transak genero-identitateagatik ez
baztertzeari eta haien eskubideak aitortzeari buruzko lege honek ordeztu
egiten du 14/2012 Legea, ekainaren 28koa, transexualak genero-

identitateagatik ez baztertzeari eta haien eskubideak aitortzeari buruzkoa,

helburua izanik, batetik, pertsona transek beren izateagatik edo egoera

pertsonal zein sozialagatik jasaten dituzten diskriminazio guztiak

gainditzeko bidean lagundu eta aurrera egitea, eta, bestetik, kolektibo

horren berezitasunei erantzutea.

Lege honek, guztira, zortzi kapitulu, berrogeita bi artikulu, hiru xedapen
gehigarri, xedapen indargabetzaile bat eta bi azken xedapen ditu.

I. kapituluan arauaren xedea, aplikazio-eremua eta xede dituen
kolektiboen definizioa biltzen dira. Hala, aurreko arauak ez
bezala, berariaz jasotzen dira, pertsona transexualak ez ezik,
pertsona transgeneroak eta intersexualak ere.
Il. kapituluan trans arloko politika publiko baterako oinarriak
ezartzen dira, eta honako hauek arautzen dira: euskal
administrazio publikoek pertsona transekiko izan beharreko
tratamendua, eta Euskal Administrazioko langileei prestakuntza
emateko betebeharra; trans mugimenduaren memoria
aintzatestea eta balioestea; transfobiari aurre egiteko garatu eta
aplikatu beharreko neurriak, eta pertsona transen administrazio-
agiriei dagokienez hartu beharreko neurriak. Aipatzekoa da, duen
garrantziagatik, kapitulu honetan orobat eskatzen zaiela euskal
administrazio publikoei berma diezaietela pertsona adingabe
transexualei beren garapen integrala eta nortasunaren garapen
askea bultzatzeko beharrezkoak diren babesa eta arreta.
[ll. kapituluaren idazketak garapen luzea egiten du bai
Osakidetza-Euskal osasun zerbitzuaren arretari dagokionez, bai
pertsona transek jasotzeko eskubidea duten osasun-prestazioei
dagokienez; Transexualitatearen Arretarako Unitate
Espezializatua erregelamendu-mailatik lege-mailara pasatzen
da; oinarriak ezartzen ditu pertsona transen arretarako osasun-
gidaren lege-garapena egiteko; osasun-prestazioen
aurreikuspen zabala jasotzen du eta pertsona transen
eskubideak kodetzen ditu. Aldi berean, artikulu berri batean
jasotzen du berariaz debekatzen direla genitalen aldaketa eta

mutilazioa, bai eta pertsona intersexualengan kaltegarriak diren
beste prozedura mediko batzuk ere.

IV. kapituluan, bestalde, familia-eremuko neurriak aipatzen dira,
eta familia-aniztasunaren babesa, sexu-identitateagatiko
diskriminaziorik eza eta eremu horretan indarkeriaren aurrean
laguntzeko eta babesteko neurriak sustatzen dira.

V. kapituluan, lan-arloko diskriminazioaren aurkako neurrietan
sakontzen da; besteak beste, ekintza positiboko neurriak hartzea
eta ekitatea eta diskriminaziorik eza sustatzea enpleguaren
arloan, eta trans errealitateak sartzea enpresen gizarte-
erantzukizunaren eremuan. Orobat aurreikusten da lan-arloko
diskriminazioaren aurkako plan bat garatzea erregelamendu
bidez, eta laneko jazarpenaren aurkako mekanismoak ezartzea.
Bestalde,

VI. kapituluan, hezkuntza-sisteman trans errealitatea artatzeko
neurriak arautzen dira, barne hartuta eskola-eremuan trans
errealitatea artatzeko protokolo bat, trans errealitateak
hezkuntza-planetan eta -edukietan sartzea, eta prestakuntza- eta
dibulgazio-ekintzak garatzea.

VII. kapituluan kulturaren, aisialdiaren eta kirolaren arloko
neurriak arautzen dira, kultura inklusiboa sustatzearen
ikuspegitik eta kirolean, aisialdian eta denbora librean ekitatez
eta sexu-diskriminaziorik gabe parte hartzearen ikuspegitik.

VIII. kapitulua segurtasunaren, justiziaren eta larrialdien arloko
neurriei buruzkoa da. Besteak beste, alde batetik ezartzen da
ezen, Eusko Jaurlaritzak, bere eskumenen esparruan, zaindu
egin behar duela gorroto-delituen biktima diren pertsona transei
arreta emateko beharrezko neurriak hartzen direla Ertzaintzan
eta Euskal Autonomia Erkidegoko udaltzaingoetan, eta, bestetik,
beharrezko neurriak hartu behar direla pertsona transen tratu eta
egonaldi egokiak bermatzeko poliziaren egoitzetan, epaitegietan

eta askatasunaz gabetzeko beste eremu batzuetan.

Azkenik, hiru xedapen gehigarri, xedapen indargabetzaile bat eta bi azken xedapen
sartu dira. Xedapen gehigarriei dagokienez, lehenengo bietan ezartzen da, batetik,
zer epe ematen zaion Gobernuari osasun-gida eratu behar duen batzordea abian
jartzeko, eta, bestetik, noiz jarriko diren indarrean trans arloan lehen mailako arreta

emateko zerbitzuak eta Transexualitatearen Arretarako Unitate Espezializatua.

Azken xedapen gehigarria arau honen ebaluazioari eta berrikuspenari buruzkoa
da, eta eskumen hori gizarte-politiken arloan eskuduna den Eusko Jaurlaritzako
sailari dagokiola ezartzen da. Azkenik, azken xedapenetan gaitasuna ematen zaio
Jaurlaritzari legea garatzeko, eta ezartzen da araua indarrean jarriko dela Euskal
Herriko Agintaritzaren Aldizkarian argitaratu eta hurrengo egunean.

4. Zarauzko errealitatea: begirada soziodemografiko
bat

Zarautzeko LGTBIQ+ bizitzak ulertzeko ezinbestekoa da herriaren egitura
soziodemografikoa aztertzea. Sexualitate eta genero-disidentziak ez dira
hutsunean gertatzen; aitzitik, lurraldearen antolaketa, biztanleriaren osaera,
jarduera ekonomikoak eta harreman sareek baldintzatzen dute pertsonen
bizigarritasuna. Horregatik, atal honek Zarautzen egungo testuinguru
demografiko, ekonomiko eta sozialaren irakurketa bat eskaintzen du, LGTBIQ+

komunitatearen bizipenak kokatzeko beharrezkoa den marko gisa.

4.1. Demografia eta biztanleria-egitura

Zarautz Gipuzkoako kostaldeko udalerri ertaina da, eta azken errolda-datuen
arabera 23.000 biztanle inguruko populazioa du (Eustat, Udalerriaren biztanleria-
errolda; INE). Azken urteetan hazkunde demografiko egonkorra izan du, bereziki
barne-migrazioaren eta kanpotik etorritako biztanleen eraginari esker. Udalaren
errolda-datuen eta Eustaten arabera, Zarautzek gazteen presentzia handiagoa
du inguruko herri askorekin alderatuta; hala ere, adin ertaineko eta adineko
biztanleriaren pisua ere nabarmena da, eta horrek belaunaldi-aniztasun
esanguratsua sortzen du. Belaunaldi-osaera askotariko horrek eragin zuzena du

eguneroko harremanetan, balio-sistemetan eta bizikidetza-moduetan.

Biztanleriaren osaeran beste elementu garrantzitsu bat da kanpotik etorritako
pertsonen presentzia. Zarautz ez da soilik jaiotzez zarauztarrak direnen herria;
azken hamarkadetan, bereziki 2000ko hamarkadatik aurrera, beste udalerri,
lurralde eta herrialde batzuetatik etorritako pertsonen bizileku bihurtu da, bai lan-
arrazoiengatik, bai bizi-proiektu baten parte gisa. Biztanleriaren mugikortasun
horrek lotura zuzena du herriak izan duen eraldaketa sozioekonomikoarekin,

kostaldeko udalerri erakargarri eta turistiko gisa sendotu baita.

Eustat eta INEren udal-errolda datuen arabera, atzerritar jatorriko biztanleriaren
pisua Zarautzen Gipuzkoako batez bestekoaren parekoa da, eta azken urteetan
joera egonkorra edo apur bat goranzkoa erakutsi du (Eustat, Udalerriaren

biztanleria-errolda; INE, Padréon Municipal). Horri gehitu behar zaio barne-
migrazioaren pisu esanguratsua: Euskal Autonomia Erkidegoko eta inguruko
beste udalerri batzuetatik etorritako biztanleek herriaren osaera soziala nabarmen
aldatu dute (Eustat).

Bestalde, udako hilabeteetan populazioa nabarmen handitzen da,
turismoaren eta aldi baterako egonaldien ondorioz, eta horrek areagotu egiten
du jatorri, hizkuntza eta bizi-ereduen aniztasuna espazio publikoan (INE; Zarauzko
Udala, turismoari lotutako datuak). Aniztasun demografiko horrek kosmopolitismo-
sentsazioa elikatzen du, eta Zarautz hiri-izaerarekin lotzen den iruditeria indartzen
du.

4.2. Ekonomia, lana eta bizi-baldintzak

Zarautzen egungo eredu ekonomikoak eragin zuzena du herritarren bizi-
baldintzetan, bereziki etxebizitzaren eskuragarritasunean eta lan-baldintzetan.
Eustaten eta INEren datuen arabera, Zarautzen jarduera ekonomikoa nagusiki
zerbitzu-sektorean oinarritzen da, bereziki ostalaritzan, merkataritzan eta
turismoarekin lotutako jardueretan (Eustat, Jarduera ekonomikoa eta enplegua;
INE). Eredu horrek jarduera ekonomikoa eta enplegua sortzen baditu ere,
denboraldikotasun handia eta lan-prekarietate arrisku handiagoa dakartza, batez

ere, kontratazioari eta lan-egonkortasunari dagokionez.

Bestalde, etxebizitzaren kostua Zarautzen Gipuzkoako batez bestekoa baino
handiagoa da, bereziki alokairu-merkatuan, kostaldeko udalerri turistikoa
izatearekin lotuta (Eustat, Etxebizitza eta higiezinen estatistikak; INE). Alokairu
turistikoen presentziak eta bigarren etxebizitzen pisuak eskaintza mugatzen dute,
eta horrek zaildu egiten du etxebizitza eskuratzea, bereziki gazteentzat, bakarrik
bizi nahi dutenentzat edo diru-sarrera txikiagoak dituzten pertsonentzat.

Testuinguru ekonomiko horrek, oro har, bizitza-proiektu autonomoak garatzeko
aukerak baldintzatzen ditu, eta eragin desberdina izan dezake kolektiboen
arabera. lkerketa sozialek erakusten dutenez, lan eta etxebizitza-egoera

prekarioek bereziki eragiten diete babes-sare familiar edo ekonomiko ahulagoa

duten pertsonei, eta horren barruan kokatzen dira maiz LGTBIQ+ pertsonak ere.

4.3. Kultura, identitatea eta eguneroko harremanak

Zarautz kulturalki eta sozialki oso herri aktibo gisa definitu daiteke, eta jarduera
horren erdigunean kokatzen dira kirola, euskara, aisialdia eta jaiak. Udalaren
kultura eta kirol arloko memoriak aztertuta, agerikoa da herriak eskaintza zabala
eta iraunkorra duela: kirol-instalazio ugari, kirol-elkarte eta klub aktiboak, kale-
kirola, itsasoari lotutako praktikak (surf-a, igeriketa, arrauna), mendia eta ohitura
fisikoa eguneroko bizitzaren parte diren jarduerak. Eustaten eta udalaren datuen
arabera, Zarautzek kirol-praktikaren maila altua du, bai antolatutako kirolean
bai modu informalagoan, eta horrek kirola identitate kolektiboaren osagai
nagusi bihurtu du.

Kirola, Zarautzen, ez da aisialdirako jarduera hutsa, sozializazio-espazio
nagusietako bat da, harreman-sareak sortzeko, pertenentzia-sentimendua
eraikitzeko eta “herrikoa izatearen” esperientzia egunerokoan praktikan jartzeko
modua. Klubetan, entrenamenduetan, txapelketetan eta kale-dinamiketan
eraikitzen dira adiskidetasunak, konplizitateak, ligoteoak eta erreferentzia
partekatuak. Baina, aldi berean, espazio horiek sarritan genero- eta sexualitate-
eredu normatiboetan oinarritzen dira, eta horrek muga ikusezinak sortzen ditu
espresio disidenteagoentzat. Diagnosian jasotako bizipenek erakusten dute kirola
izan daitekeela arnasgune bat, baina baita presio-espazio bat ere, gorputzaren,

jarreraren edo desiraren arabera.

Kultura- eta jai-eszenak antzeko funtzioa betetzen du. Zarautzek jai-egutegi bizia
du, herri-ekimenetan, kale-ekitaldietan eta ospakizun kolektiboetan oinarritua.
Jaiak, ekitaldi kulturalak eta aisialdi-espazioak funtsezkoak dira harremanak
sendotzeko eta komunitate-loturak berritzeko. Espazio horiek askotan
irekitasunaren eta elkarbizitzaren irudi positiboa transmititzen dute, baina, aldi
berean, arau inplizituak ere ezartzen dituzte: nola egon, nola agertu, nola parte
hartu. Horrek eragin zuzena du LGTBIQ+ pertsonen esperientzietan, bereziki
gorputz edo espresio ez-normatiboagoak dituztenengan.

Euskara Zarautzeko egitura soziokulturalaren elementu zentraletako bat da.
Eustaten azken datuen arabera, Zarautz euskararen ezagutza maila altua duen
udalerria da: biztanleriaren gehiengoak euskara ulertzeko eta hitz egiteko
gaitasuna du, eta euskararen erabilera nabarmena da eguneroko harremanetan,
hezkuntzan, aisialdian eta udaleko zerbitzuetan (Eustat, Biztanleriaren hizkuntza-
ezagutza eta erabilera). Testuinguru horretan, euskara komunitate-kohesiorako
tresna garrantzitsua da, eta herriko harreman sozialak antolatzeko hizkuntza

nagusietako bat da.

Aldi berean, hizkuntza-testuinguru horrek harreman sozialen antolaketan eragina
du. Euskara partekatua izateak sarritan hurbiltasuna eta pertenentzia-
sentimendua errazten ditu, baina hizkuntza-praktikek gizarte-sareetan sartzeko
baldintzak ere markatzen dituzte. “Bertakotasuna” ez da soilik jaiotzaren edo
erroldaren araberakoa; hizkuntza-erabilerak, kode komunikatiboak eta harreman-
dinamikak ulertzeko gaitasunak ere funtsezkoak dira sare sozialetan txertatzeko.
Horrela, euskara eguneroko harremanen antolaketan eragiten duen faktore
estrukturala da, eta gizarte-dinamiken azterketan kontuan hartu beharreko

elementua.

Horren guztiaren ondorioz, kultura, kirola eta eguneroko aisialdia Zarautzen
funtsezko espazioak dira bizikidetza ulertzeko, baina baita desberdintasunak eta
tentsioak azaleratzeko ere. Espazioak ez dira neutroak: identitateak aitortu,
ikusezin bihurtu edo negoziatzeko lekuak dira. LGTBIQ+ pertsonentzat, beraz,
eguneroko harremanak ez dira soilik norberaren borondatearen emaitza, baizik
eta herriko kultura-dinamikek, ohiturek eta sozializazio-ereduek baldintzatutako

esperientziak.

5. Marko metodologikoa

Zarautzeko LGTBIQ+ diagnostikoa ikuspegi kualitatibo eta parte-hartzailetik
diseinatu eta garatu da, helburu argi batekin: herriko LGTBIQ+ pertsonen
bizipenak, pertzepzioak eta eguneroko baldintzak modu kokatuan ezagutzea,
eta horien gainean etorkizuneko politika publikoak orientatzeko oinarri sendoak
eraikitzea. Diagnostikoak ez du izaera estatistiko edo adierazgarri hutsa izan
nahi; aitzitik, errealitate sozialen konplexutasuna jasotzea du xede.
Horretarako, ikuspegi feminista eta intersekzionala hartu da ardatz, ulertuta
LGTBIQ+ bizipenak ez direla neutralak edo unibertsalak, baizik eta testuinguru

sozial, kultural eta instituzional zehatzetan kokatutakoak.

Testuinguru horretan, metodologia mistoa erabiltzea egokitzat jo da, ikuspegi
kualitatiboari lehentasuna emanez. Aniztasun sexual eta generikoaren eremuan,
datu kuantitatibo sistematizatuen gabeziak eta kolektiboaren ahotsari historikoki
eskaini zaion arreta urria direla medio, ezinbestekoa da bizipen subjektiboak,
harreman-dinamikak eta indarkeria sotilak identifikatzeko tresna
kualitatiboak lehenestea. l|kerketa sozialek erakusten dute ikuspegi horrek
aukera ematen duela errealitate konplexuak hobeto ulertzeko eta, ondoren, esku-

hartze publiko egokiak diseinatzeko.

Horrenbestez, diagnosi honetan hainbat tresna osagarri uztartu dira, helburu
nagusi batekin: hausnarketa- eta analisi-prozesuak sistematizatzea, LGTBIQ+
pertsonen errealitatearen lehen irakurketa partekatu bat eraikitzeko. Oinarri horrek
aukera ematen du etorkizunean neurri, estrategia eta politika publikoak modu
egituratuan eta Zarautzeko testuinguru sozial eta instituzionalera egokituta
garatzeko. Metodologia hau aurreko esperientzietan pilatutako ezagutzan
oinarritzen da, eta tokiko errealitatearen berezitasunak kontuan hartuta aplikatu
da.

5.1. Inkestak: anonimotasuna eta lehen hurbilketa

Diagnosi-prozesuaren lehen fasean, online inkesta anonimoak erabili dira

LGTBIQ+ pertsonen lehen hurbilketa egiteko. Guztira, 31 erantzun inguru jaso

dira. Inkestak, batez ere,16 eta 21 urte bitarteko pertsona gazteei heldu die, eta
parte-hartzaileen autoidentifikazioak aniztasun handia erakutsi du: marika,
bollera, bisexual, trans, ez-bitar kategoriak agertzen dira, baita sexiliatuta dauden

pertsonen testigantzak ere.

Inkesten balio nagusia ez da datu kuantitatibo orokorrak eskaintzea, baizik eta
anonimotasuna bermatzeko aukera ematea, eta horri esker, bestela agian parte
hartuko ez luketen pertsonen ahotsak jasotzea. Tresna honek bereziki lagundu
du bizipen sentikorrak, segurtasun-eza, deserosotasuna edo urruntasuna
adierazteko, eta ondorengo faseetan landu diren hipotesi eta gai nagusiak
identifikatzeko.

Inkestak, beraz, diagnosiaren tresna osagarri gisa ulertu dira, eta ez emaitza
estatistiko orokorrak eskaintzeko mekanismo gisa. Bere ekarpena joerak, kezkak

eta lehen intuizioak jasotzea izan da.

Analisiaren garapenean, inkestetan jasotako hainbat ideia, iritzi eta testigantza
laburtuta eta testuinguruan kokatuta erabiliko dira, betiere parte-hartzaileen
segurtasuna eta anonimotasuna bermatzeko irizpide zorrotzak errespetatuz.
Zenbait kasutan, adierazpenak moldatu edo sintetizatu dira identifikazio
arriskuak saihesteko, edukiaren esanahia eta ekarpen nagusia galdu gabe.
Inkesten aipamenetan identifikazio-kode sistema bat erabiliko da: (IN-01etik
IN-31ra), erantzun bakoitzari dagokion zenbakiarekin, datuen trazabilitatea
bermatzeko baina pertsonen identitatea babestuz. Horrela, inkestek ekarritako
ahotsak diagnosian modu arduratsu eta etikoan txertatzen dira, testigantza
pertsonalen balioa aitortuz eta aldi berean konfidentzialtasuna lehenetsiz.

5.2. Elkarrizketa sakonak

Diagnosi-prozesuan, elkarrizketa sakon eta kualitatiboek funtsezko eginkizuna
izan dute, ez hainbeste bizipen indibidualak jasotzeko, baizik eta profil
espezifikoak identifikatu eta horien arteko aniztasuna aztertzeko. Helburua
inkesten bidez agertu ez diren edo gutxi ordezkatuta zeuden subjektu, posizio eta
bizi-egoeretara heltzea izan da.

Guztira, 8 elkarrizketa sakon egin dira, LGTBIQ+ komunitatearen baitan zein
inguruan kokatzen diren profil desberdinekin. Elkarrizketak modu intentzionalean
diseinatu dira, aniztasun generikoa, sexuala, adinari lotutakoa, familia-ereduei eta
bizi-ibilbideei lotutakoa bermatzeko. Horrenbestez, elkarrizketek aukera eman
dute bizipen pertsonaletatik abiatuta herriaren irakurketa sozial, politiko eta
komunitariora jauzi egiteko, espazio publikoaren erabilera, harreman-sareak,
segurtasun pertzepzioak, instituzioekiko harremana eta etorkizuneko aukerak
sakonki aztertuz.

Elkarrizketak luzeak eta sakonak izan dira —batez beste bi ordu ingurukoak— eta
kasu batzuetan elkarrizketa bat baino gehiago egin dira pertsona berarekin,
hausnarketak osatzeko edo gai jakin batzuetan sakontzeko. Prozesu honek
aukera eman du diskurtsoak denboran garatzeko, konfiantza sortzeko eta analisi-
maila handiagoa lortzeko.

Elkarrizketa guztietan anonimotasuna eta segurtasuna bermatzeko, kode-sistema
sinple eta koherente bat erabili da. Elkarrizketetan erabilitako kodeak profil
bakoitzaren izendapenaren lehengo hizkiarekin osatu dira, identitatea babestuz
baina analisian koherentzia eta jarraipena ahalbidetuz. Txostenean zehar,
testigantzak kode horien bidez aipatuko dira, inolako datu identifikatzaile
pertsonalik gehitu gabe.

Lesbiana heldua LH
Bollera ama BA
Marika heldua MH
Trans gaztea TG
Homosexual heldua HH
Bisexuala BI
Alaba transa duen ama AT
Lesbiana heldua LH-2

5.3. Elkarrizketa informalak eta testigantza osagarriak

Elkarrizketa formalekin batera, elkarrizketa informalak ere egin dira, batez ere
telefonoz, 10 pertsona ingururekin. Elkarrizketa hauek ez dira egitura zorrotz
baten arabera garatu, baina diagnostikorako baliagarriak izan dira testuingurua
osatzeko, zenbait gai kontrastatzeko eta bestelako bizipen puntualak jasotzeko.
Testigantza hauek ere kontuan hartu dira ondorioak eta analisiak lantzerakoan,
betiere konfidentzialtasuna bermatuz eta bere kodea El + zenbakia izango da.

5.4. Talde eragilea: prozesuaren bidelagun

Diagnosi-prozesuan talde eragile egonkor bat sortu da, helburu argi batekin:
prozesu osoan bidelagun izatea, analisiak partekatzea eta identifikazio
kolektiboak egitea. Guztira, 4 lan-bilera egin dira talde eragilearekin. Bilera
horietan, jasotako informazioa kontrastatu da, ondorio nagusiak eztabaidatu dira
eta lehentasunezko ildo estrategikoak identifikatzen lagundu da.

Talde eragileak diagnostikoari ikuspegi komunitarioa eta transfeminista eman
dio, eta ez du soilik informazioa jasotzeko balio izan, baizik eta interpretazio
partekatuak eraikitzeko eta prozesuaren koherentzia zaintzeko funtzioa bete du.
Txostenean zehar bere testigantzak ere partekatuak egongo dira eta TM
kodearekin joango dira-

5.5. Kontraste espazio teknikoa

Prozesuan zehar, kontraste egonkorra mantendu da bai berdintasun teknikari
arduradunarekin bai arduradun politikoarekin. Kontraste horrek aukera eman du
diagnostikoaren norabidea egokitzeko, lehentasunak partekatzeko eta

instituzioaren ikuspegia prozesuan txertatzeko.

Horrez gain, eztabaida-talde espezifiko bat egin da udaleko teknikarien parte-
hartzearekin. Saio horretan, 10 pertsona inguruk hartu dute parte, eta helburua
izan da Udalak gaur egun LGTBIQ+ arloan egiten ari den lana identifikatzea,
baliabideak eta mugak aztertzea, eta etorkizuneko esku-hartze aukerak mahai
gainean jartzea. Bere identifikazio kodea KT + zenbakia izango da.

5.6. lkerlanaren mugak

Lehenik, kontuan hartu beharra dago, ikerketan parte hartu duen LGTBIQ+
kolektiboa ez dela nahitaez Zarautzeko komunitate osoaren ordezkari. lzan ere,
parte-hartzea borondatezkoa izan da, eta batez ere beren esperientziak, kezkak
eta ikuspegiak partekatzeko prest agertu diren pertsonengan oinarritu da.
Ondorioz, jasotako iritzi eta pertzepzioak zatikatuak diren heinean ezin dute
komunitate osoaren errealitatea modu homogeneoan islatu, eta ezin da
horrenbestez modu orokortuan komunitate osoari egotzi. Nolanahi ere, ekarpen
horiek baliagarriak dira kolektiboaren baitan dauden behar, tentsio eta
hobekuntza-aukerak identifikatzeko.

Honez gain, LGTBIQ+ errealitateak aztertzerako garaian, oro har, ikuspegi
kuantitatiboa eskainiko duten datu estatistikoak faltan somatzen dira, baina egun
ez dago aktibatuta hauek jasotzen edo eskuragarri bilakatzen dituzten

mekanismorik.

Udal testuingurua eta honen menpeko sailak hartu direnez abiapuntu, osasun
zentroa ez da diagnostikoaren ardatzetako bat bilakatu, eragin esanguratsua izan
dezakeen elementua izan daitekeen arren. Bestalde, ikerketaren izadiagatik,
LGTBIQ+ errealitateen narratibak eta herriko bizitza esperientziak lehenetsi dira,
honekin, herrian gaiaren inguruan intzidentzia edota zerikusia izan dezaketen

eragileak kanpo geratu direlarik.

36



6. Ondorioak

Zarautzen egindako LGTBIQ+ diagnosiak agerian utzi du errealitatea ez dela
sinplea, ezta norabide bakarrekoa ere. LGTBIQ+ pertsonen bizitzak hainbat
faktorek zeharkatzen dituzte aldi berean, eta faktore horiek ez dira beti modu

linealean edo koherentean antolatzen.

Ondorio hauek, beraz, ez dira errealitate itxi edo absolutu baten adierazpen
gisa ulertu behar. Aitzitik, diagnosi-prozesuan jasotako ahots, testigantza
eta behaketetatik abiatutako saiakera eta gerturatze analitiko bat dira.
Helburua ez da baieztapen unibertsalak egitea, baizik eta Zarautzen gaur egun
LGTBIQ+ pertsonengan eta komunitatean azaldu diren joerak, tentsioak eta
aukerak modu ulergarri eta partekagarrian jasotzea, ondorengo hausnarketa eta
erabaki publikoetarako oinarri gisa baliagarriak izan daitezen.

Diagnosiak erakusten du, gainera, pertsonen bizitzak sarritan dikotomikoak direla,
eta Zarautzen hori bereziki agerian geratzen dela. LGTBIQ+ pertsona askok aldi
berean bizi dituzte babes eta segurtasun-esperientziak, eta itogarritasun, kontrol
edo deserosotasun-sentsazioak. Herria izan daiteke espazio atsegin eta hurbila,
eta aldi berean armairu soziala aktibatzen duen ingurunea. Bi bizipen horiek ez
dira kontrajarriak, baizik eta maiz elkarren ondoan agertzen dira, eta elkarrizketatu
askoren diskurtsoetan modu esplizituan izendatu dira. Horregatik, Zarautzeko
LGTBIQ+ errealitatea ezin da espazio edo eremu bakar batean kokatu.

Are gehiago, espazio guztietan —kalean, kiroldegian, eskolan, familian,
lagunartean edo instituzioekin dituzten harremanetan— agertzen dira dinamika
espezifikoak. Batzuetan babesa eta lasaitasuna eskaintzen dutenak, eta beste
batzuetan mugak, tentsioak edo deserosotasunak sortzen dituztenak.
Horrenbestez, kapitulu honetan sei ardatz nagusi hartu dira oinarri, errealitatea
ikuspegi zabal, pedagogiko eta ulerterrazean kokatzeko.

1. Herri-hiri dikotomia: Zarautzek hiri-itxura nabarmena du, eta horrek
anonimotasun handiagoa, irekitasunaren pertzepzioa eta LGTBIQ+

pertsona askorentzat segurtasun-sentsazio jakin bat sortzen du. Aldi

berean, herri-egiturek indarrean jarraitzen dute: gertutasuna, harreman-
sare trinkoak eta kontrol sozial sotila. Dikotomia horrek alde biko eragina du
LGTBIQ+ komunitatean. Alde batetik, txutxumutxuak, umore desegokia edo
autozentsura ager daitezke; bestetik, gertutasunak komunitatea sortzeko,
elkartzeko eta elkar babesteko aukera ere ematen du. Hiriaren
anonimotasuna eta “friendly” irudia, beraz, babes-iturri izan daitezke, baina

ez dira beti esperientzia guztientzat berdin bizi.

. Homonormalizazioaren pisua: Elkarrizketetan eta inkestetan sarri agertu
da Zarautzen zuzentasun politiko handia dagoela aniztasun sexualaren
inguruan, eta horrek LGTBIQ+ pertsonen aurkako indarkeria zuzenak
lausotzen dituela. Aldi berean, parte-hartzaile askok adierazi dute
zuzentasun horrek LGTBIQ+ barruko hierarkiak ere mantentzen dituela.
Gorputz eta identitate jakin batzuk —diskretuak, estetika normatibokoak,
‘ondo eramatekoak”™— errazago onartzen dira, eta beste espresio batzuk,
disidenteagoak edo arautik kanpo daudenak, begirada, epai edo distantzia
sotilen bidez mugatzen dira. Ondorioz, kanpora begira homonormalizazioak
babes-sentsazioa sortzen duen bitartean, desberdintasunak ere eragin

ditzake komunitatearen barruan.

. Behar materialen eragina: turismoa eta etxebizitza. Diagnostikoan
jasotako testigantzek erakusten dute behar materialek —bereziki
etxebizitzarako sarbideak eta bizi-kostuak— eragin zuzena dutela
bizigarritasunean eta bizi-proiektuak garatzeko aukeretan, baita horrekin
sustatzen diren ereduetan ere. Testuinguru horretan, Zarautzek, herri
turistiko gisa, alde batetik, hiri ireki, bizigarri eta aukera-emaile baten
autoperzepzioa indartzen du, aniztasuna ikusgarriago bilakatu ere; bestetik,
eguneroko bizitzan tentsioak sor ditzake, behar materialekin lotuta, baita
komunitatearen sarea ahultzearekin ere. Atal honek, beraz, turismoarekin
eta etxebizitzarekin lotutako dinamikek LGTBIQ+ komunitatean nola

eragiten duten aztertzen du.

. Kirola: Zarautzen kirolak presentzia handia du egunerokoan, eta herriaren

identitatearen eta harrotasunaren parte da. Kirolak sozializazio-gune

garrantzitsuak sortzen ditu, baina genero- eta sexualitate-arau zorrotzak
ere birproduzitu ditzake. Horregatik, LGTBIQ+ pertsona batzuentzat
espazio arriskutsu gisa bizi izan da; beste batzuentzat, aldiz, arnasgune eta
harreman afektibo seguruak sortzeko aukera eskaini du. Kirolaren inguruko
esperientziak ez dira homogeneoak, baina bere zentralitatea kontuan

hartuta, funtsezko eremua da aniztasunaren bizigarritasuna lantzeko.

. Hezkuntza: Zarautzek hezkuntza-zentro ugari hartzen ditu, eta eskualde
mailako hezkuntza-erreferentzia da. Horrek hezkuntza formalari
protagonismo berezia ematen dio. Diagnosian parte hartu duten gazteen
artean, hezkuntza izan da aniztasun sexuala normalizatuen agertzen den
eremurik argiena, eta identitate aniztasun handiena antzeman den
espazioa. Hala ere, diskurtso erreakzionarioak eta kontraesankorrak ere
agertu dira, eta horrek erakusten du hezkuntza, aldi berean, erronka eta
aukera dela. Hau da, tentsioak kudeatzeko espazioa, baina baita
sentsibilizazio eta aldaketarako tresna nagusietako bat ere.

. Instituzioekiko harremana: Komunitateak instituzioarekin duen

harremanean konfiantza eta komunikazio-desorekak azaldu dira. Hala ere,
diagnosi-prozesuan zehar nabarmendu da udalak ardura eta borondate
politikoa duela egoera hau ulertzeko eta hobetzeko. Elkarrizketa-kanalak
ireki dira, kontraste-guneak sortu dira, eta lehen urratsak eman dira
harreman egonkorrago eta irekiago baterantz. Dinamika horiek aukera
ematen dute etorkizunean komunitatearen beharrei modu zehatzago eta

koordinatuagoan erantzuteko.

Aztertutako gaiak ez dira modu isolatuan ulertu behar. Zarautzeko LGTBIQ+

errealitateak hainbat ardatzen arteko elkargunean eraikitzen dira. Denak elkarri

lotuta daude eta elkar eragiten diote. Herriaren eta hiriaren logiken arteko tentsioak

baldintzatzen du identitatea nola adierazten den; homonormalizazioak zehazten

du zein gorputz eta jokaera diren errazago onartuak; turismoak eta kontsumo-

dinamikek espazio publikoaren erabilera markatzen dute; eta instituzioekiko

harremanek eragina dute komunitateak bere burua antolatzeko eta ahotsa izateko

dituen aukeretan.

Ondorioen kapitulu honek, beraz, testuinguru orokorra aurkeztu ostean,
identifikatutako ardatz bakoitza modu xeheagoan garatzen du. Ez du errealitatea
itxi nahi, baizik eta irakurketa partekatu bat proposatu, jarraian datozen ataletan
sakondu ahal izateko eta Zarautzeko LGTBIQ+ bizigarritasuna hobeto ulertzeko.

6.1. Herri - hiri dikotomia

Zarautzen LGTBIQ+ bizitzek ez dute eszenatoki bakarra. Diagnosi-prozesuan
parte hartu duten pertsona askoren pertzepzioaren arabera, herrian bi logika
espazial eta sozial elkarrekin bizi dira, eta horien arteko harremanak
tentsioak sortzen ditu eguneroko bizitzan. Alde batetik, Zarautzek hiri baten
irudia proiektatzen du: irekia, dinamikoa, turistikoa eta modernoa. Bestetik, herri
baten egitura sozialak indarrean jarraitzen du: gertutasuna, harreman-sare
trinkoak, ohiturak eta kontrol sozial sotila. Parte-hartzaile askok adierazi dute bi
logika horiek ez direla beti modu bateragarrian bizi, eta tentsio hori bereziki
agerikoa dela txikitatik Zarautzen bizi izan diren pertsonen diskurtsoetan.

“Bi Zarautz daude, eta bietan bizi naiz.” (MH)

Elkarrizketetan eta inkestetan behin eta berriz agertu da herri—hiri dikotomia hau
ez dela soilik espazioaren antolaketari buruzkoa, baizik eta bizitzeko moduak,
harremanak eta norberaren identitatea adierazteko aukerak baldintzatzen dituen
esperientzia bat. Hiriaren irudiak anonimotasun handiagoa eta segurtasun-
sentsazio jakin bat eskaintzen duen bitartean, herri-egiturak gertutasuna, zaintza
eta komunitatea ahalbidetzen ditu, baina aldi berean begiraden, itxaropenen eta
autozentsuraren presioa ere ekar dezake. Bi dimentsio horiek batera bizi dira, eta
askotan pertsona beraren esperientzian elkarren kontra agertzen dira.

6.1.1. Hiri izaera

Diagnostikoan parte hartu dutenen pertzepzio nagusiaren arabera, Zarautzek
administratiboki herri ertaina izaten jarraitzen badu ere (ikus marko teorikoaren 3.
puntua), bere eguneroko funtzionamenduan eta iruditeria kolektiboan hiritarren
logikak gero eta presentzia handiagoa dute.

Hiri izaeraren sentsazioa, parte-hartzaileen pertzepzioaren arabera, ez da
elementu bakar baten ondorio, baizik eta azken hamarkadetan Zarautzek izan
duen eraldaketa sozioekonomikoaren, mugikortasunaren eta lurralde-
antolaketaren emaitza metatua. Datu ofizialek erakusten dute udalerriak
biztanleriaren hazkunde moderatua baina jarraitua izan duela, bereziki barne-
migrazioaren ondorioz, eta zerbitzu-sektoreak pisu handia hartu duela jarduera
ekonomikoan (Eustat, Udalerriko adierazle sozioekonomikoak; INE). Horri gehitu
behar zaio garraio-azpiegituren presentzia eta erabilera intentsiboa. Zarautz
eskualdeko tren-sarean integratua dago, autobus-linea ugarik lotzen dute inguruko
hiri eta udalerriekin, eta udako garraio-zerbitzuek mugikortasuna areagotzen dute
(Euskotren; Gipuzkoako Foru Aldundia). Dinamika horiek guztiek eguneroko joan-
etorriak, presentzia anitzak eta espazioen erabilera intentsiboa sortzen dituzte, eta
horrek herria hiri baten antzeko funtzionamendu sozial eta sinbolikoarekin
identifikatzeko joera indartzen du, diagnosian parte hartu dutenen diskurtsoetan
behin eta berriz agertu denez. Horregatik guztiagatik, diagnostikoan sarritan
adierazi da Zarautzen eguneroko bizitza egiteko ez dela beharrezkoa beste herri
edo hirietara mugitu, eskaintza sozial eta kulturala bertan baitago.

Testuinguru horretan, espazio jakin batzuk —hondartza, itsas pasealekua,
erdigune komertziala— ez dira soilik toki fisikoak, baizik eta Zarautzek bere burua
irudikatzen eta erakusten duen eszenatoki sozialak. Jarduera kulturalek, kirol-
ekitaldiek, ostalaritzak eta turismoak sortzen duten mugimenduak hiri baten

antzeko erritmoa ematen diote herriari.

“Askotan udal handi baten modura antolatzen garela sentitzen dugu, politika
publikoak ere hiri baten logikarekin pentsatzen ditugu”. (KT5)

Dinamika guztiek kosmopolitismoaren sentsazio orokortu bat sortzen dute.
Kosmopolitismoa, ikuspegi soziologikotik, ez da soilik jatorri edo presentzia
anitzen pilaketa; baizik eta aniztasunarekiko irekitasunaren, mugikortasunaren eta
hiritartasun partekatu baten iruditegia (Beck, 2006; Delanty, 2012). Diagnostiko
honetan agerian geratu da kosmopolitismo hori Zarautzen ez dela berez positiboa

edo negatiboa, baizik eta esperientzia desberdinak sortzen dituela pertsonen
profilaren arabera.

LGTBIQ+ pertsona batzuentzat, parte-hartzaileen arabera, hiri izaera kosmopolita
hori aukera eta askatasun-iturri gisa bizi da: anonimotasun handiagoa, begirada
gutxiago eta tolerantzia formal handiagoa sumatzen dute. Bereziki, genero-
espresio normatiboagoak dituzten, klase ertainekoak diren edo diskrezioan
oinarritutako bizi-ereduak dituzten pertsonek adierazi dute Zarautzen eroso bizi
direla, eta hiriaren irudi irekiak segurtasun afektibo jakin bat eskaintzen diela.

“Gustura bizi naiz Zarautzen. Herri irekia da. Bizitzera etorri nintzenean

konturatu nintzen besteak baino irekiagoa zela” (HH)

Hala ere, diagnostikoan parte hartu dutenen arabera, kosmopolitismo horrek muga
sotilak ere baditu. Irekitasunaren diskurtsoa ez da modu berean zabaltzen gorputz,
espresio edo identitate guztietara. Parte-hartzaile askok adierazi dute hiri-itxura
moderno eta tolerante horrek baldintzak ezartzen dituela: estetika jakin bat,
portaera diskretua edo “ondo eramateko” modua saritzen direla, eta hortik kanpo
geratzen diren espresioak —queeragoak, ez-bitarrak, genero-arauetatik aldentzen
direnak edo presentzia politikoagoa dutenak— markatuago agertzen direla.
Batzuetan hori begiraden bidez gertatzen da, beste batzuetan umore

desegokiaren edo txutxumutxuen bidez.

“Askotan esaten didate ez dudala Zarautzekoa ematen; badago hemen irudi
jakin bat, eta ni ez naiz hain fina edo dotorea”. (El4)

Horren ondorioz, kosmopolitismoak hierarkia estetiko eta sozial batzuk sortzen
dituela hauteman da. Inkestetan eta elkarrizketetan behin baino gehiagotan
agertu da tentsio hori gatazkatsu gisa bizi dela. Nor sartzen den diskurtso
modernoaren barruan eta nor geratzen den kanpoan. Kanpoalde horretan
kokatzen direnek ez dute zertan espazio fisikotik kanporatuak izan; sarritan,
hiritartasunaren promesa ez da guztiz zabaltzen, eta horrek deserosotasun edo

bazterketa sinbolikoaren sentsazioa eragiten du.

Bestalde, diagnostikoan agerian geratu da kosmopolitismoaren onarpena maiz
familia-eredu berrien inguruan artikulatzen dela. Parte-hartzaile askok adierazi
dute bikote gay edo lesbikoek, familia homoparentalek edo ume transen inguruko

errealitateek gero eta onarpen handiagoa dutela.

“‘Denetarik dago, baina orokorrean oso ondo sentitzen gara; jendeak

errespetatzen du gure familia, eta gauzak aldatzen ari dira”. (AT)

Hala ere, pertzepzio horrek ez du esan nahi espresio queeragoak edo identitate
ez-bitarrak modu berean integratzen direnik. Irekitasunaren muga hor agertzen da:
familia-eredu berriak normalizatzen diren bitartean, disidentzia estetiko edo

identitario sakonagoek zailtasun gehiago dituztela azaldu dute.

Gainera, parte-hartzaileen arabera, kosmopolitismoa ez da soilik kultural edo
estetikoa, baita ekonomikoa ere. Gazteek, lan-prekarietatean daudenek edo
babes-sare ahulagoa dutenek =zailtasun handiagoak dituzte Zarautzen
egonkortzeko. Parte-hartzaileek nabarmendu dute egoera hau ez dela

Zarautzekoa soilik, baina herrian bereziki bizia dela sentitzen dutela.

Horrenbestez, diagnosiak ondorioztatzen du Zarautzen bi hiritartasun-
esperientzia elkarrekin bizi direla. Alde batetik, askatasuna, mugimendua eta
segurtasun-sentsazioa eskaintzen duen hiri-izaera; bestetik, baldintzak ezartzen
dituen eta inklusio zein esklusio prozesuak aldi berean sortzen dituen egitura
soziala. Parte-hartzaileen arabera, hiritartasuna ez da faltsua, baina ez da
erabat inklusiboa ere. Hiriak askatasuna iradokitzen du, baina askatasun hori ez
dute denek modu berean bizitzen; hiritartasunak babesa ematen die batzuei,
eta beste batzuentzat tentsio bihurtzen da. Horixe da, hain zuzen, Zarautzen

kosmopolitismoak diagnostiko honetan agerian uzten duen paradoxa nagusia.

6.1.2. Herriizaera

Zarautzen hiri-itxura agerikoa bada ere, ikerketak erakutsi du eguneroko bizitza
herri baten logiken arabera antolatzen dela neurri handi batean. Hori ez da
kontraesana, baizik eta udalerriaren izaera bikoitzaren ondorioa. Zarautz
administratiboki herri ertaina da, historia, harreman-sare eta egitura sozial
trinkoekin, eta horrek eguneroko harremanak, ohiturak eta itxaropen sozialak
markatzen jarraitzen du. Hiriaren irudi irekiarekin batera, beraz, herri-egitura
sendoak mantentzen dira, eta horiek eragin zuzena dute LGTBIQ+ pertsonen

bizipenean.

Parte-hartzaileen arabera, hiritarraren tolerantzia-diskurtsoarekin batera beste
egitura sozial bat dago indarrean: ohituretan eta rol sozialetan oinarritutako
egunerokotasuna, familiaren pisua, izen onaren kultura eta “nor den nor”
dakiten sare historizatuak. Egitura hori ez da beti ikusgarria, baina bai
eraginkorra, eta askotan muga sotilak ezartzen dizkie LGTBIQ+ pertsonen

adierazpenei.

“‘Hemen oso tradizionalak gara; askotan entzuten da hau beti horrela egin dela,

beti horrela izan dela.” (EI3)

Herriaren logikan, tradizioa ez da folklore hutsa, baizik eta arau sozial kolektibo
baten erreferentzia. Logika horrek markatzen du nork duen espazioa, zein
espresio diren onargarriak eta zein genero- eta sexualitate-rol espero daitezkeen.
Horregatik, familia-eredua bihurtzen da eguneroko bizitzaren ardatz sozial
nagusietako bat. Honetatik dira eratorriak irudi publikoa zaintzeko arau sozialak.
Sare horiek aktibatzen dute kontrol sozial sotila, eta ondorioz, LGTBIQ+ pertsona

askok autozentsura estrategiak garatzen dituztela adierazi dute.

“Ez dut inoiz esan norekin nagoen; ez dut behar, baina badakit denek dakitela,
eta seguruenik komentatzen dutela.” (LH2)

Testuinguru horretan, ohikoak dira txutxumutxuak, zeharkako komentarioak, iseka
sotilak eta umorearen bidezko distantzia soziala. Ez da beharrezkoa inork ozen

adieraztea zerbait desegokia denik; askotan, eguneroko keinu txikiek bidaltzen
dute mezu soziala. Begiradek, isiluneek, galdera zeharkakoek edo tonu jakin
bateko iruzkinek nahikoa izaten dute nor dagoen “bere tokian” eta nor ez

adierazteko.

‘Kalean zoaz, ondotik pasatzen den bikote batek begirada egiten dizu; oso
sotila da, baina badakizu zer esan nahi duen. Begirada diziplinatzailea da”
(TE3)

Ondorioz, espresio queeragoak, identitate ez-bitarrak edo genero-adierazpen
estandarretatik aldentzen diren gorputzak sarri aurkitzen dira diziplina sozialaren
erdian: zurrumurruak, txantxak eta espazio publikoan ibili aurretik kalkulatu
beharreko jokabideak agertzen dira. Horrek ez du beti arrisku fisiko zuzena
sortzen, baina bai tentsio afektibo jarraitua.

“Denek dakite nire orientazioa, baina ez dut nire harremanei buruz hitz

egiten; ez da espero dutena.” (MH)

“Ez dute espero ni kirola gustukoa izatea; badirudi hori beste batzuentzat
dela” (ET4)

Hiriaren eta herriaren arteko binomioak falazia bat sortzen du: ulertu daiteke
herriak hiria baino biolentoagoa dirudiela, baina diagnosiak erakusten du
LGTBIQ+ fobiak hiri-inguruneetan ere gertatzen direla, eta aldi berean, herri-
logikek askotan komunitatea sortzeko eta elkarren babesa antolatzeko
aukera gehiago eskaintzen dituztela. Ez da, beraz, espazioen arteko
aurkakotasun sinple bat, baizik eta esperientzien konplexutasuna beste behin.

lzan ere, puntu horretan bertan agertzen da diagnostikoak jasotzen duen
dimentsio positiboa. Periferian kokatutako subjektu horiek ez dira pasiboak.
Aitzitik, askok ikusgarritasuna eta presentzia publikoa hautatzen dute, armairu

sozialaren gainetik.

“Noski elkartzen garela; gure komunitatea dugu, poteatzen dugu, kirola egiten
dugu hondartzan eta erdigunetik harro ibiltzen gara.” (ET4)

Subjektu horiek beren burua komunitate politiko eta afektibo baten parte gisa
ikusten dute, eta hor kokatzen da herriaren logika periferikoan sortzen den
erresistentzia. Zarautz ez-polita edo “mamarratxoa” deitu izan den horretan,
harrotasun disidentea eta bizitza-proiektu propioak eraikitzen ari direla
azaldu dute parte hartzaileek. Askok argi adierazi dute beren bizitza Zarautzen
bertan kokatu nahi dutela, justu kontraesan horien erdian, komunitatea eta
presentzia kolektiboa sendotzeko.

Horregatik, @ Zarauzko herria  disziplinatzailea izan badaiteke ere,
erresistentziarako, komunitatea sortzeko eta harrotasun alternatiboak
garatzeko espazioa ere bada. Muga eta aukera, presioa eta arnasa, aldi berean
existitzen dira. Tentsio horretan kokatzen da, hain zuzen, Zarautzen LGTBIQ+

bizitzaren eguneroko negoziazio konplexu eta aberatsa.

6.2. Homonormalizioa

Zarautzen LGTBIQ+ errealitateek azken urteetan presentzia handiagoa hartu dute
espazio publikoan, eta horrek, parte-hartzaile askoren arabera, hiri ireki eta
moderno baten irudia indartzen lagundu du. lkusgarritasun hori ez da kasualitatea
izan. Diagnostikoan jasotako testigantzek azpimarratzen dute bi faktorek izan
dutela eragin berezia. Alde batetik, mugimendu feministak eta LGTBIQ+
mugimenduak urte luzez egindako borroka sozial eta politikoa; eta bestetik, azken
urteetan garatu diren politika publikoek eta diskurtso instituzionalek aniztasun
sexual eta generikoarekiko erakutsi duten konpromiso handiagoa. Bi ildo horiek ez
dute beti helburu bera izan, eta kontrajarriak izan litezke, baina parte-hartzaileen
diskurtsoetan maiz agertu dira.

“Herri honetan beti egon gara LGTBIQ+ pertsonak borrokan; askotan ez

gaituzte entzun, baina hor jarraitzen dugu gauzak aldatzen.” (BA)

“‘Udalean ere nabaritzen da azken urteetan saiakera bat egiten ari dela;

adibidez, Queer Destination zigiluarekin, pauso bat eman da.” (KT7)

Hala ere, diagnostikoan parte hartu dutenen pertzepzio nagusiak azaltzen du
ikusgarritasun horrek ez dituela forma guztiak modu berean barneratzen. Onarpen
soziala badago, baina askotan eredu jakin batzuetara mugatua. Horri lotuta,
elkarrizketetan eta talde-dinamiketan gero eta gehiago agertu da
homonormalizazioaren kontzeptua, hau da, aniztasun sexualaren onarpena

gertatzen dela, baina baldintza eta parametro zehatz batzuen barruan.

Homonormalizazioa ez da debeku edo zigor esplizitu gisa agertzen. Aitzitik,
ongietorriaren, normalizazioaren eta “dena ondo dago” diskurtsoaren bidez
gauzatzen da, baldintzak dituela hautematen duten arren. Parte-hartzaileen
arabera, Zarautzen bereziki ikusgarria den eredua honakoa da: LGTBIQ+
pertsona “ondo integratua”, zaindua, diskretua, gatazka politikorik sortzen ez
duena, eta genero-adierazpen normatiboekin bateragarria dena. Eredu horrek
erraz aurkitzen du lekua herriko kosmopolitismoaren irudian, eta askotan

LGTBIQ+ komunitatearen ordezkari sinboliko bihurtzen da espazio publikoan.

Testuinguru horrek lotura zuzena du nazioartean zabalduta dagoen marko orokor
batekin, sarritan “love is love” diskurtsoarekin laburbiltzen dena. Diskurtso horrek
ekarpen positiboak izan ditu —maitasunaren normalizazioa, estigma historikoen
haustura—, baina parte-hartzaile askoren arabera, ez dio behar adinako lekurik
ematen komunitatearen barne-aniztasunari, ezta desberdintasun sozial, politiko
eta materialei ere. Are gehiago, LGTBIQ+ pertsonak kontsumo-segmentu edo irudi

atsegin gisa aurkezteko arriskua ere identifikatzen dute.

“Oso astuna da beti gay normatibo horren irudia; gu ez gara hori bakarrik,

aniztasun gehiago dago.” (MH)

Diagnostikoak ere jaso du badagoela Zarautzen eredu horretan eroso sentitzen
den komunitate bat. Pertsona horiek askotan adierazi dute bizitza normal eta
egonkor baten aldeko apustua egiten dutela, eta homonormalizazioaren kritika

batzuek mina edo urruntasuna sortzen dietela:

“Ni normala naiz; bizitza normal bat nahi dut, eta Zarautzen hori lortzen

saiatzen naiz.” (HH)

Profil horiek, diagnostiko honetan Zarautzera beren bizi-proiektua garatzera
etortzen diren pertsonak izan dira edo aisialdi sexual-afektibo lasaiago baten bila
mugitu direnak. Oro har, ez dute lotura esturik LGTBIQ+ mugimendu
politizatuarekin eta askatasuna gehiago ulertzen dute banakako lasaitasunaren
eta diskrezioaren ikuspegitik.

Homonormalizazioaren alde positiboak ere nabarmendu dituzte elkarrizketek.
Eredu horien ikusgarritasunak lagundu du tolerantziaren hedapenean. Bikote gay
eta lesbianen presentzia gero eta naturalizatuagoa da, familia homoparentalak
ohikoagoak dira, eta horrek estigma historiko batzuk apurtzen lagundu du. Herritar
askorentzat, aniztasuna eguneroko paisaiaren parte bihurtzen ari da, eta horrek

elkarbizitza errazten du.

Baina, aldi berean, fenomeno honek muga sotil baina esanguratsuak sortzen ditu
komunitatearen barruan. lkusgarritasun hegemonikoak zentro sinboliko bat
eraikitzen du, eta zentro horretatik kanpo geratzen diren identitate, gorputz eta
espresioak desegoki edo gehiegizko gisa markatzeko arriskua agertzen dela
azaldu dute. Parte-hartzaileek sarri errepikatu dituzte honelako ideiak: “dena ondo

dago, baina...”, “ez bada gehiegi nabarmentzen”, “normala bada”. Diskurtso horiek
iradokitzen dute tolerantzia askotan baldintzatua dela.

Horrekin lotuta, diagnosiak identifikatu du efektu zentrifugo bat ere gertatzen dela,
aurreko ataletan jada aipatu dena eta hemen berriro agertzen dena.
Homonormalizazioaren zentroan eroso kokatzen direnak badaude, baina zentrotik
kanpo geratzen diren identitate queer, ez-bitar edo espresio disidenteagoek
kanporatze sinbolikoa bizi dutela adierazi dute. Kanporatze hori ez da fisikoa,
baina bai soziala eta afektiboa. Horrek zuzenean eragiten dio komunitatearen

barne-kohesioari, barne-hierarkiak sortuz eta harreman politikoak ahulduz.

Gainera, diagnostikoan bereziki nabarmendu da trans identitateen normalizazio
diferentziala. Oro har, Zarautzek jarrera irekia eta konprometitua erakutsi du
haurren eta nerabe transen inguruan, eta horrek aitortza instituzional eta sozial

handiagoa ekarri du.

“Kostatzen da, baina uste dut badagoela onarpen instituzional bat.” (KT4)

Hala ere, trans errealitate helduek —transexualak, transgeneroak, ez-bitarrak edo
espresio queeragoak— ez dute beti harrera bera jasotzen. Askotan, baita
LGTBIQ+ komunitate normalizatuaren barruan ere, estigma sotila edo distantzia
afektiboa antzeman dela jaso da. Ondorioz, trans helduen harrotasuna eta
ikusgarritasuna ez dira beti eroso kokatzen hiriaren tolerantzia-diskurtsoetan.

Ordea, periferian, mugimenduan eta disidentzian aurkitzen dute beren lekua.

“Trans errealitatea anitza da, eta trans helduak ere bagara; ahotsa eta

subjektutasuna baditugu.” (TG)

Azken batean, homonormalizazioa bizitza soziala antolatzen duen parametro
politiko garrantzitsua da. Onarpena ahalbidetzen du, baina aldi berean mugak
ezartzen ditu. Egonkortasuna, diskrezioa eta egokitzapena saritzen ditu, baina
zailtasunak sortzen dizkie espresio disidenteago, politizatuago edo arauetatik
aldentzen direnei. Hori da homonormalizazioaren paradoxa nagusia,
aniztasuna ikusgarri egiten du, baina aniztasunaren zati bat soilik, eta

askotan, ikusgarritasun horrek egokitzapena eskatzen du.

6.3. Behar materialen eragina: turismoa eta etxebizitza

LGTBIQ+ bizitzak ulertzeko ezinbestekoa da baldintza materialei erreparatzea.
Hau da, desirak, identitateak edo ikusgarritasunak ez ezik, baliabideetarako
sarbideak —etxebizitza, diru-sarrerak, lan-baldintzak edo egonkortasun
ekonomikoa— zuzenean baldintzatzen du nola bizi diren askatasuna, segurtasuna
eta etorkizuneko aukerak (Goikoetxea et al, 2020). Behar materialei behin eta
berriz egin diote erreferentzia parte hartzaileak.

6.3.1. Etxebizitza

Diagnostikoan parte hartu duten pertsona gehienen pertzepzioaren arabera,
Zarautz, oro har, bizi-kalitate oneko herria da. Ingurune atsegina eta zerbitzu ugari
ditu eta egunerokoan eroso bizitzeko baldintza asko eskaintzen ditu ere. Hala ere,
testigantzetan modu oso bateratuan agertu den kezka nagusietako bat
etxebizitzarako sarbidea izan da. Parte-hartzaile helduen artean bereziki,
etxebizitzaren prezioa eta eskuragarritasuna, gizarte orokorraren joerari jarraiki,
LGTBIQ+ komunitateak gaur egun duen arazo material larrienetako bat bezala
identifikatu dute.

Azken urteetako datu ofizialek ere testuinguru hori berresten dute. Zarautzen
etxebizitzaren prezioa Gipuzkoako batez bestekoaren gainetik kokatzen da, eta
alokairuaren merkatuan eskaintza urria eta prezio altuak nagusitu dira (Eustat;
INE). Parte-hartzaileen arabera, egoera horrek eragin zuzena du LGTBIQ+
pertsonen bizi-baldintzetan, batez ere, baliabide ekonomiko mugatuagoak
dituztenen artean. Testigantza batzuen arabera, zenbait kasutan, bizitza-eredu
jakin batzuetara egokitzera bultzatzen ditu pertsonak. Parte-hartzaile batzuek
sentitzen dute etxebizitza partekatzeko erraztasun handiena bikote-ereduetan
ematen dela, eta horrek, nahi gabe, harreman-eredu normatiboagoak lehenestera
behartzen dituela.

“‘Batzuetan bikotearekin bizitzera behartuta sentitzen zara, ez dago beste
aukerarik, eta horrela familia-eredu tradizionala ezartzen da”. (El 9)

Esperientzia horiek ez dira modu orokorrean bizi, baina bai nahiko errepikatuak
agertu dira elkarrizketetan.

Hau gutxi balitz, beste gai sentikor bat ere agertu da diagnostikoan zehar. Alegia,
testigantzek erakutsi dute etxebizitzaren auzia eta sexilioaren fenomenoa
elkarrekin gurutzatzen direla, nahiz eta ez dauden zuzenean lotuta. Etxebizitza

eskuratzeko =zailtasunek herritik kanpora joatera bultzatu ditzakete zenbait

pertsona, eta lekualdatze horrek, aldi berean, sexu eta genero aniztasunaren
adierazpenean eragina izan dezake. Zentzu horretan, kolektiboko kide batzuek bi
muga edo erronka nagusi identifikatzen dituzte. Batetik, etxebizitzarako sarbide
mugatua eta, bestetik, Zarautzetik kanpo bizitzera behartua izateak ekar dezakeen

armairutze prozesua beste herri batean.

“‘Hemen bizi nahi dut nire bizitza, baina ez dakit inoiz ordaindu ahal izango
dudan” (IN9)

6.3.2. Turismoa

Parte-hartzaileen pertzepzioaren arabera, Zarautz turismo-nukleo garrantzitsua
da, bere kokapenagatik, eskaintza kultural eta naturalagatik eta azken
hamarkadetan garatu duen irudi publikoagatik. Turismoak herriaren
egunerokoan eragin nabarmena du, eta diagnosian agerian geratu da eragin
hori modu anbibalentean bizi dela. Bere onurak eta tentsioak batera agertzen

dira maiz.

Testigantza batzuetan, turismoa modu positiboan bizitzen da. Pertsona horien
arabera, jende-fluxu handiek aniztasuna areagotzen dute, anonimotasun

handiagoa eskaintzen dute eta, neurri batean, kontrol soziala lausotzen dute.

“Udan jende berri asko dator, eta horietako asko LGTBIQ+ pertsonak dira;

askotan sentitzen dut gure herria seguruagoa dela beraientzat” (KT6)

Esperientzia horietan, turismoak arnasa eta lasaitasun puntu bat eskaintzen du,

batez ere espazio publikoaren erabileran.
Beste parte-hartzaile batzuek, ordea, turismoa tentsio-iturri gisa bizi dute. Haien

arabera, udako hilabeteetan herria kanpora begira antolatzen da, eta tokiko

komunitatearen beharrek bigarren planoan geratzeko arriskua dute.

“‘Udan ia ezinezkoa da gauza propioak egitea; dena turistengan pentsatuta
dago” (MH)

Herritar hauen iritziz, nolabaiteko urruntze-sentsazioa sortzen da eta pertzepzio
horrek eragina du aisialdi propioan, espazioen erabileran eta komunitatearen

antolakuntzan.

Diagnostikoan agertu da diskurtso horiek kontrajarriak izan daitezkeen arren
askotan pertsona berak biak batera bizi dituela une eta testuinguruaren arabera.
Turismoak aukera batzuk irekitzen dituen bitartean, desorekak ere sortzen
ditu, eta horrek, parte-hartzaileen arabera, deskonexio politiko edo komunitario
bat eragin dezake. Hau da, herria gero eta zailagoa bihurtzen da eguneroko bizitza
antolatzeko espazio gisa, eta horrek komunitatearen kohesioan eta parte-hartzean

eragina izan dezake.

Ondorioz, atal honek erakusten du behar materialek —bereziki etxebizitzak eta
turismoarekin lotutako dinamikek— eragin zuzena dutela LGTBIQ+ pertsonen
bizigarritasunean. Parte-hartzaileen bizipenek agerian uzten dute Zarautz herri
erakargarria eta bizigarria dela askorentzat, baina baldintza materialek
desberdintasunak sortzen dituztela, eta esperientziak ez direla
homogeneoak.

6.3.2.1.  Zarautz: queer destination

Azken urteetan, Zarautzeko Udalak turismoaren arloan garatzen dituen politika
publikoak berrikusi eta egokitu ditu, LGTBIQ+ komunitatearekiko sentikortasun
handiagoa txertatzeko eta bisitarien segurtasuna eta ongizatea hobetzeko
helburuarekin. lldo horretan, aldaketa instituzional batzuk identifikatu dira, turismo-
eredu inklusiboago baterantz urratsak emanez. Aldaketa horiek ez dira aurretik
zehaztutako eredu bakar baten aplikazio mekanikoa izan, baizik eta azken
urteetako testuinguru sozial, instituzional eta sektorialaren irakurketatik
eratorritako egokitzapenak.

Horren adibide nagusietako bat da Queer Destinations protokoloan sartzea,
zeinak helburu duen turismo zerbitzuek harrera segurua, errespetuzkoa eta
diskriminaziorik gabea bermatzea, bai bezeroentzat bai langileentzat.
Protokoloak hizkuntza inklusiboaren erabilera, aurreiritziak ekiditea, tratua
profesionalizatzea eta eraso edo gertakari transfoboen aurrean jarduteko
mekanismo argiak ezartzen ditu . Horrez gain, Turismo Bulegoko langileek
Hospitality meets Diversity formakuntza jaso dute, LGTBIQ+ komunitatearen

behar, kontsumo-ohitura eta segurtasun parametroetan trebatzeko.

Eusko Jaurlaritzak eta sektoreko erakundeek sustatutako LGBTQ+ Travel
Symposium ekimenak ere testuinguru estrategiko baten parte da Zarautz.
Euskadi “destino segurua, askotarikoa eta modernoa” gisa aurkezten da, eta
bereziki nabarmendu du turismo familiarrean eta city break ereduan LGTBIQ+
komunitatea erakartzeko potentziala . Gida honek eskainitako irizpide praktikoek
harreran erabilitako hizkuntza, pronominen kudeaketa, bikoteen tratua,
dokumentazio neutroa, edota espazio seguruak gomendatzea helburu dute
sektorea profesionalizatzea eta bisitariek benetan inklusiboa den esperientzia

izatea.

‘Gure barne dokumentuak birpasatu ditugu eta berriak sortu.
Naturalizatuta genituen gauza batzuk aldatu behar dira. Orain dela urte
batzuk, adibidez, bi gizon hotel batean logela bat eskatzen bazuten bi ohe
jartzen zieten. Orain hori ez da horrela izan behar. Ez dira lagunak izan
behar, bikote bat izan daiteke” (KT3)

Hau gutxi balitz, turismo departamenduko langileek Basquetourreko formakuntza
zehatza jaso dute, Eusko Jaurlaritzak online eskaintzen duena. Turismoko
langileek adierazi dutenez, formazio honetan jaso dituzten ezagutzak gidalerro
bilakatu dituzte, eta dokumentu horren bidez langile guztiei iristarazten dizkiete
jarraibideak. Azaldu denez, berritasunak bereganatzeko eta berezkotzat jotzen
dituzten egiturak birpentsatzeko baliagarria izan da. Urteak aurrera doazen
heinean, kontzientziazio handiagoa eta eraldaketa nabari dute turismoko
langileek, horren adibide da, Zarautzeko bi ostatuk formakuntza hau ere egin

dutela, Gran Camping de Zarautz eta Altzoan Apartamentuak alegia.

Diagnosian jasotako informazioaren arabera, azken urteetan garatu diren
estrategia instituzionalek nolabaiteko LGTBIQ+ turismo eredua egituratzen
lagundu dute Zarautzen. Hala ere, garrantzitsua da azpimarratzea ez dagoela
datu kuantitatibo sistematizaturik Zarautzera heltzen diren LGTBIQ+ bisitarien
profilari buruz, eta, beraz, ondorengo irakurketak parte-hartzaileen

pertzepzioetan eta testigantzetan oinarritzen direla.

Testuinguru horretan, elkarrizketetan eta eztabaida-taldeetan behin baino
gehiagotan agertu da sentsazioa turismo “friendly” gisa identifikatzen den eredu
horrek profil jakin batzuk erakartzeko joera duela: Parte-hartzaileen
pertzepzioaren arabera, Zarautzera heltzen diren LGTBIQ+ bisitarien artean
ohikoagoak dira klase ertaineko edo ertain-altuko pertsonak, autonomia
ekonomikoa dutenak, estetika zaindua eta genero-adierazpen normatiboekin bat
datozenak, eta aisialdia, kontsumoa eta anonimotasuna uztartzen dituen

esperientzia baten bila datozenak.

Iruditeria horrek bat egiten du nazioarteko testuinguruetan LGTBIQ+ turismo
“friendly” edo “gay-friendly” gisa ezagutzen den ereduarekin, zeinak hainbat
hiritan —hala nola Madrilen, Parisen edo Bartzelonan— eztabaida eta kritika
ugari sortu dituen azken urteetan. Kritika horiek azpimarratzen dute turismo
inklusiboaren diskurtsoak, askotan, aniztasun sexualaren irudi murriztu eta
komertzializatua proiektatzeko arriskua duela, profil jakin batzuk lehenetsiz eta
beste batzuk bigarren planoan utziz.

Zarautzen kasuan, pertzepzio hori ez da eredu bakar edo itxi gisa agertzen, baina
elkarrizketatu batzuen artean badago sentsazio bat turismo LGTBIQ+ “friendly”
horretan erosoago integratzen dela profil zehatz bat, bereziki gizonak, diskretuak
eta gatazka politiko gutxi sortzen dituztenak. Azpimarratzekoa da irakurketa hori
ez dela balorazio objektibo edo orokor bat, baizik eta komunitatearen zati baten
bizipenetan oinarritutako pertzepzioa, eta horregatik modu irekian eta ez-
kategorikoan ulertu behar dela.

Aldi berean, parte-hartzaileek aitortzen dute estrategia horiek hobekuntza
nabarmenak ekarri dituztela LGTBIQ+ bisitarien segurtasunean eta
harreran. Diskurtso inklusiboagoek, zerbitzuen prestakuntzak eta gertakari
diskriminatzaileen aurrean jarduteko mekanismoek lagundu dute bisitariek
Zarautz espazio atsegin eta segurutzat identifikatzea. Horrek eragin positiboa
izan dezake aniztasunaren ikusgarritasunean eta tolerantzia sozialaren

pertzepzioan.

Azkenik, parte hartzaileek adierazi dutenez, LGTBIQ+ turisten presentziak ez du
automatikoki komunitatearen egitura soziala sendotzen. Bisitarien presentzia,
berez, aldi baterakoa da, eta horrek mugatu egiten du LGTBIQ+ komunitatearen
antolakuntza iraunkorra edo sare komunitario sendoak sortzeko gaitasuna.
Parte-hartzaile batzuek adierazi dute turismoak komunitatea handitu edo aniztu
dezakeela une jakin batzuetan, baina ez duela ordezkatzen egunerokoan

beharrezkoa den azpiegitura sozial eta afektiboa.

Ondorioz, diagnosiak erakusten du Zarautzen garatzen ari den LGTBIQ+ turismo
eredua poliedrikoa dela: Hobekuntzak ekarri ditu bisitarien segurtasunean eta
harreran; bestetik, tentsioak sortzen ditu herriko zenbait dinamikarekin eta
komunitatearen parte batek dituen itxaropenekin. Irakurketa horrek ez du turismo
eredua baztertzen, etorkizunean politika publikoek bisitarien ongizatea eta tokiko

komunitatearen bizigarritasuna elkarrekin uztartzeko beharra azpimarratzen du.

6.4. Kirola

Zarautzen, kirola ez da aisialdiko jarduera osagarri bat; herriaren eguneroko
dinamika soziala antolatzen duen funtsezko ardatza da. Parte-hartzaileen
pertzepzioaren arabera, Kkirol-praktikek —klubetan, eskoletan, instalazio
publikoetan zein espazio informaletan— eguneroko errutinak egituratzen dituzte,
harreman-sareak sortzen dituzte eta gorputzaren inguruko balioak eta diskurtsoak
transmititzen dituzte. Horregatik, kirolak eragin zuzena du sozializazio-
prozesuetan, bereziki haur eta gazteen kasuan, eta identitatearen eraikuntzan
paper garrantzitsua betetzen du.

Zarautzek, gainera, kirol-eskaintza zabala eta askotarikoa du, udal instalazioen
sareari, klub-sare aktiboari eta espazio naturalek eskaintzen dituzten aukerei
esker. Surfak, futbola, eskubaloia, atletismoa, gimnasioa, igeriketa, fitness
jarduerak edo kale-kirolak bezalako praktika anitzek elkarbizitzen dute, eta horrek
aukera ematen du interes, gorputz eta motibazio desberdinei erantzuteko. Parte-
hartzaileen iritziz, kirol hegemoniko bakar baten gabeziak —edo, behintzat,
kirol-praktika bakar batek erabateko nagusitasuna ez izateak— potentzial
positiboa du, hierarkia zurrunak ez sortzeko eta sarrera-bide desberdinak
irekitzeko.

Hala ere, diagnostikoan parte hartu dutenen arabera, kirol-espazioek askotan
funtzionatzen dute genero- eta sexualitate-arau normatiboak birproduzitzen
dituzten dispositibo sozial gisa. Esperientzia hori ez da Zarautzera mugatzen,;
beste herri eta testuinguru askotan ere antzeman den errealitatea da. Mutilen
kasuan, maskulinitate hegemonikoarekin lotutako balioak indartzen dira maiz:
indarra, lehiakortasuna, ausardia eta emozioen kontrola. Nesken kasuan, berriz,
feminitatearekin lotutako itxaropenak agertzen dira sarri: neurritasuna, ordena,
leuntasuna edo arriskuarekiko distantzia. Markaketa horiek ez dira beti esplizituak,
baina entrenamenduen dinamiketan, talde barruko harremanetan, umore-

kodeetan edo aldagelako giroan modu eraginkorrean agertzen dira.

Testuinguru horrek ondorio esanguratsuak ditu LGTBIQ+ pertsonen bizipenean.
Aldagelak, askoren pertzepzioan, tentsio txikien baina etengabeen espazio
bihurtzen dira: begirada azkarrak, komentario anbiguoak, iseka sotilak edo giro
deserosoak. Gehienetan ez da eraso zuzenik gertatzen, baina bai “arraro”
sentiarazteko mekanismo sozial aktiboak, eta horrek autozentsura, presentzia
murriztea edo kirol-praktika uztea ekar dezake. Genero-espresio ez-normatiboak
edo luma agerikoa duten mutil gazteek presio berezia jasaten dutela adierazi dute
hainbat elkarrizketatan.

‘Futbola jokatzen duen jendea ikusten duzu eta atzera botatzen zaitu;
maskulinitate hutsa da, eta sentitzen duzu ez dagoela zuretzako espaziorik.”
(TG)

Surfak, bereziki, Zarautzen pisu sinboliko eta identitario handia duen kirol-praktika
da. Askatasunarekin, naturarekiko harremanarekin eta bizimodu osasuntsuarekin
lotzen den iruditeria eskaintzeaz gain, parte-hartzaileen arabera, surfaren
inguruan ere badira gorputz-eredu zorrotzak eta maskulinitate normatiboak,
kanporatze sentsazioa sor dazakelarik zenbait kasutan identitate queer edo

genero-espresio ez normatiboentzat.

Kirol departamentutik jasotako esperientziak adierazi duenez hutsune eta
erronkak identifikatuta dituzte gaiarekiko, lanketa beharrezkoa dutela uste
dutelarik. Auzi nagusia sexu bidezko bereizketa egiten duten testuinguruetan
kokatzen da, hots, aldageletan, kirol federatuan, eta kirol ekimenetan. Laguntzaz,
hauen garapena aurreikusten dute etorkizun hurbilean. Udal instalazioetan,
aldagelei erantzuteko behin behineko irtenbidea mugikortasun urria duten
pertsonei zuzendutako aldagelen bitartez antolatu dute, aukera emanez sexu-
genero disidenteei hau lasaitasunez erabiltzeko. Egun, departamentuan
LGTBIQ+fobia intzidentziarik jasota ez duten arren, egon egongo direla

suposatzen dute.

Dena dela, diagnosiak ere agerian utzi du kirolean badela LGTBIQ+
komunitatearentzat indargune bat. Bere ahal sozial eta komunitarioagatik, kirol-
praktikek arnasgune eta ahalduntze-espazio izateko potentzial handia dute. Parte-
hartzaileen arabera, entrenatzaile jakin batzuek, talde txikiagoek edo espazio

informalek harreman-eredu alternatiboak sortzeko aukera eman dute.

Esperientzia horiek erakusten dute kirol-espazioak ez direla berez arriskutsuak
edo baztertzaileak; baldintza egokiak sortzen direnean —formakuntza,
sentsibilizazioa, erreferente positiboak eta babes-ikuspegia txertatuz—, espazio

seguru eta inklusibo bihurtzeko gaitasuna dute.

Ondorioz, kirolak Zarautzen izaera bikoitza du. Alde batetik, identitatearen
erdigunean kokatutako praktikek genero eta sexualitate-arau zorrotzak
birproduzitzeko arriskua dute; bestetik, komunitatea eraikitzeko, harremanak
sortzeko eta ahalduntzeko espazio izan daitezke. Bi logika horien arteko tentsioak
azaltzen du zergatik den kirola LGTBIQ+ pertsona askoren bizipenean aldi berean
erakargarria eta zaurgarria: aukeraz betetako eremua, baina aldi berean, arreta

eta esku-hartze pedagogikoa eskatzen duena.

6.5. Hezkuntza

Zarautzek hezkuntza-sare zabal eta askotarikoa du, eta horrek herriaren
eguneroko dinamikan eta identitate kolektiboan pisu handia dauka. Derrigorrezko
hezkuntzako ikastetxeez gain, bigarren hezkuntzako eta lanbide-heziketako
zentroek eskualdeko erreferentzia gisa funtzionatzen dute, eta horrek inguruko
herrietatik etorritako ikasle ugari erakartzen ditu. Ondorioz, hezkuntza formaleko
espazioak ez dira soilik bertako gazteen sozializazio-guneak, baizik eta jatorri,
esperientzia eta bizipen anitzetako gazteen topaleku ere badira. Parte-hartzaileen
pertzepzioaren arabera, horrek aniztasunaren presentzia handitzen du eta

eguneroko harremanak konplexuago eta irekiago bihurtzen ditu.

Diagnostikoaren esparruan egindako inkestetan parte-hartze handiena gazteen
artean gertatu izana ez da datu hutsa. Aitzitik, Zarautzen LGTBIQ+ gazteen
komunitatea dagoen adierazle da, artikulatua, kontzientea eta parte-hartzeko prest
dagoena. Inkestetan eta elkarrizketetan jasotako autoidentifikazioek —pansexual,
queer, ez-bitar, bisexual, trans edo bestelako identitate disidenteek— erakusten
dute LGTBIQ+ komunitatearen barruko aniztasuna normaltasunez bizi dela.

Hezkuntza-ingurune zehatz batzuetan komunitatearen barruko identitate eta
errealitate  desberdinak  normaltasunez  aitortzen direnean, identitate
periferikoagoek ere ikusgarritasuna eta aitortza lortzen dute. Horrek pertsona
guztien parte-hartzea eta berdintasuna sustatzen ditu.

Hala nola, Zarautzen kokatzen diren lanbide-heziketako formazioak ekarpena
egiten dute LGTBIQ+ kolektiboko kideak beren lekua topa dezaten. Alegia, beraien

herrietatik atera eta Zarautz askatzailea izan da batzuentzat, eta hau, lanbide-
heziketako zentroek eskaintzen duten formazioen bereizgarritasunagatik izan da.
Horrek, iradokitzen du hezkuntza-sistema formaleko espazio batzuk giltzarri
bihurtu direla belaunaldi berrien artean aniztasun sexual eta generikoaren

sozializaziorako.

Inkestetan eta elkarrizketetan behin eta berriz agertu den elementuetako bat da
hezkuntza espazioek funtzio garrantzitsua betetzen dutela LGTBIQ+ gazteentzat
orokorrean gune seguru gisa. lkastetxeetan identifikatzen dira lehen harreman
afektibo seguruenak, lagun-sareak, erreferente positiboak eta autoidentifikazio-
prozesuak. Gazte askorentzat, eskola da lehen aldiz beren orientazioa edo
genero-identitatea modu esplizituan edo inplizituan adierazteko aukera izan duten

espazioa, eta horrek babes emozional eta sozial handia ematen die.

Horretan guztian, irakasleen papera bereziki azpimarratu dute parte-hartzaileek.
Diagnostikoan identifikatu da badagoela irakasle talde bat —LGTBIQ+ edo aliatu
moduan kokatzen direnak— ikusgarria, konprometitua eta erreferente afektibo
gisa funtzionatzen duena. Irakasle horiek ez dute soilik eduki akademikoa
transmititzen; euren presentziak, diskurtsoek eta jarrerak segurtasun-sentsazioa
sortzen dute ikasleen artean. Erreferente horiek funtsezkoak dira normalizazio-

prozesuetan eta autoestimua indartzeko.

“Gelan ikusgarria naiz; guk izan ez genituen erreferenteak gaur egungo gazteek

izatea oso garrantzitsua iruditzen zait.” (MH)

Hala ere, hezkuntza-eremua ez da tentsiorik gabeko espazioa. Inkestetan eta
elkarrizketetan ere azaldu da badirela jarrera erreakzionarioak, diskurtso
atzerakoiak edo genero- eta sexualitate-arauen defentsa zorrotzak, bereziki
nerabezaroan. Diskurtso horiek, sarritan sare sozialen, talde-presioaren edo
kanpoko erreferentzien bidez elikatuta, LGTBIQ+ fobiak areagotu ditzakete eta
segurtasun-sentsazioa ahuldu. Horrek erakusten du hezkuntza ere ez dela berez
neutroa. Etengabeko zaintza, esku-hartze pedagogikoa eta formakuntza behar
ditu espazio benetan inklusiboa izan dadin.

Honen adibide dira ere hezkuntzako espazio ez formala osatzen duten eragileak.
Esaterako, Gaztelekua edo Ludoteka. Gaztelekuko langileek adierazi dutenez,
lanketa transbertsalak egiten dituzte egunerokoan ematen diren elkarrizketa
informalak aprobetxatuz, oro har, genero rolak zalantzan jartzean zentratuz.
Gainera, posible dutenean gaia jorratzen duten ekintzetan parte-hartzen saiatzen
dira. Ludotekari dagokionez, haur txikiekin lan egiten dutenez, gai hau zeharka eta
modu naturalean lantzen saiatzen direla adierazi dute. Txikitatik errespetua eta
inklusioa sustatzen ahalegintzen dira eta horrekin, ager daitezkeen jarrera edo
komentario desegokien aurrean hezitzaile gisa esku-hartzen dutela diote..
Ludotekan identifikatuta duten erronka nagusiena kontzeptu konplexuak haurren

hizkerara egokitzea izan dela azaldu dute langileek.

Azkenik, familia eta gurasoen inplikazioa ere elementu garrantzitsua da Zarautzen
hezkuntza-ingurunean. Diagnostikoan aipatu da badela guraso-talde bat —ez
beti gehiengoa, baina bai esanguratsua— disidentzia sexual eta generikoaren
aldeko jarrera aktiboa duena. Guraso horiek babes-sare sinboliko eta materiala
osatzen dute. Gatazkak identifikatzen dituzte, eskolarekin harremanetan jartzen
dira eta normalizazio-prozesuetan laguntzen dute. Azaldu dutenez, haien
presentziak eragin positiboa du ikastetxeetako giroan eta LGTBIQ+ gazteen

segurtasunean.

Ondorioz, parte-hartzaileen pertzepzioaren arabera, eskola da gaur egun
LGTBIQ+ gazte askok askatasuna, komunitatea eta aitortza lehen aldiz modu
egituratuan bizi dituzten tokia, eta horrek balio politiko eta sozial nabarmena du
etorkizuneko bizikidetza ereduetan.

6.6. Instituzioekin harremana

Udaletik sustatutako diagnostiko-prozesua bera, oro har, balorazio positiboarekin
jaso da parte-hartzaileen aldetik. Elkarrizketetan eta talde-dinamiketan behin
baino gehiagotan agertu da prozesua elkarrizketa aktibatzeko eta elkar-
ulertzea sustatzeko espazio gisa bizi izan dela. Zentzu horretan, diagnostikoa
ez da soilik azterketa-teknika bat izan, baizik eta harremanak berriz pentsatzeko

eta elkarren posizioak entzuteko aukera. Parte-hartzaile askok adierazi dutenaren
arabera, lehen aldiz denbora luzean, instituzioarekin harreman zuzena izateko eta

euren bizipenak modu egituratuan partekatzeko aukera izan dute.

Hala ere, diagnostikoak ere agerian utzi du instituzioekiko kautela eta mesfidantza
puntu bat oraindik presente dagoela LGTBIQ+ komunitatearen zati baten artean.
Elkarrizketetan azaldu denez, aurreko urteetako elkarrizketa faltak, informazio
eskasiak edo prozesu motel gisa bizi izan diren dinamiken ondorioz, min batzuk
oraindik aktibo daude. Mesfidantza hori ez da beti esplizitua, baina bai eraginkorra,
eta ondorioz, zaildu egiten du harreman lasaia, eta batzuetan espektatiben eta
errealitate instituzionalen arteko arrakala handitzen du.

Aldi berean, diagnostikoan parte hartu duten udal ordezkarien eta teknikarien
jarrerari dagokionez, elkarrizketarako borondate argia identifikatu da.
Udalaren aldetik ez da antzeman komunitatearekiko mesfidantzarik, baizik eta
elkar-ulertzerako espazioak bilatzeko nahia, eta LGTBIQ+ errealitatearen inguruko
ezagutza hobetzeko interesa. Diagnostiko-prozesua, alde horretatik, harreman
instituzionalak lasaitzeko eta konfiantza berreraikitzeko lehen urrats gisa kokatu
da.

Laburbilduz, prozesuak, beraz, bi ideia nagusi utzi ditu mahai gainean. Batetik,
beharrezkoa dela elkarrizketa egituratu eta iraunkorragoak sortzea, non
komunitateak eta instituzioek modu erregularrean elkarrekin hitz egin, informazioa
partekatu eta mugak zein aukerak modu gardenean azaldu ahal izango dituzten.
Bestetik, koordinazio-gune egonkor baten beharra identifikatu da, diagnostikotik
harago doan harreman-eredu bat eraikitzeko.

Etorkizunera begira, erronka nagusia izango da diagnostiko honek irekitako bidea
nola egonkortu eta nola bihurtu eguneroko lanerako tresna. Horrek esan nahi du
espazio horiek zertarako balioko duten argi definitzea: informazioa trukatzeko,
beharrak lehenesteko, politika publikoen jarraipena egiteko edo gatazkak modu
eraikitzailean lantzeko. Diagnostiko honen balioa, azken finean, ez dago soilik
egindako irakurketan, baizik eta instituzioen eta komunitatearen arteko

harremanaren oinarri berriak eraikitzeko duen gaitasunean, LGTBIQ+ pertsonen
bizigarritasuna eta udal jardunaren koherentzia sendotzeko bide gisa.

Amaitzeko, ikuspegi instituzionala zabalduz eta honen jarduna aztertuz,
Udaltzaingo eta Ertzainen jardunean ere erreparatu da. Udaltzaingoa Berdintasun
Departamentuaren eskutik formakuntza jasotzen ari dira, eta landutako gai bat
LGTBIQ+ kolektiboaren aurkako indarkeria da. Horrez gain, prozedura zehatzik ez
daukate kolektiboaren parte direnak artatzeko, azaldu dutenez, herritar guztiei
eskaintzen zaizkien kalitatezko arreta-irizpide eta baldintza berberekin artatzen da.
Ertzaintzari dagokionez, Urola Kostako Ertzain etxeko VD/VG departamentutik
adierazi dutenez, momentu honetan ez dute jarraipenik LGTBIQ+ kolektiboko

familia eremuan. 2025. urtean salaketa bat erregistratu zen honekin lotuta.

7. ltxiera

Diagnostiko honek argitu du Zarautz ez dela mapa batean marraztutako herri bat,
baizik eta kontakizunen eta tentsioen arteko elkarbizitza bat. Hiriaren
promesaren eta herriaren egunerokoaren artean hezurmamitzen den
espazio bat da. Zarautzek tolerantzia eta irekitasunaren irudia proiektatzen du,
baina irudiaren azpian badaude egitura zaharrak, begiraden memoria, ohiturak
eta isiltasunez antolatutako muga ikusezinak. Eta bi plano horien artean kokatzen
dira LGTBIQ+ bizitzak: askatasunaren ametsaren eta eguneroko negoziazio

sotilagoaren arteko eremu hauskorrean.

Hala ere, txosten honek erakutsi du arnasa eta arrakala ez direla kontrajarriak;
bien arteko elkarrekikotasunak egiten du posible eraldaketa. Hiriaren
irekitasunean bada aukera bat: ikusgarritasuna, mugimendua, diskurtso
modernoak. Herriaren egituran bada beste aukera bat: hurbiltasuna,
komunitatearen potentziala, harreman sareen indarra. Baina potentzial horiek ez
dira neutroak, eta ez dira automatikoki ematen, zaindu egin behar dira, elikatu.
LGTBIQ+ pertsonen esperientziak erakusten du espazio bakoitzak — kirolak,
hezkuntzak, turismoak, kaleek, instituzioek— bere logika propioak dituela, eta
logika horiek batzuetan arnasa ematen dutela, eta beste batzuetan itotzen.

Baina bada elementu bat diagnostiko honek indar bereziz azpimarratu duena:
erresistentziaren eta presentziaren energia. LGTBIQ+ bizitzek espazioa sortzen
dute, hizkuntza berriak ekartzen dituzte, eta herriaren periferietan harrotasunaren
bestelako geografia bat marrazten dute. Hezkuntza sarean, gazteen arteko
elkarguneetan, komunitate disidenteen praktiketan eta elkarrizketa politiko
berrietan agertzen da Zarautzek bere etorkizuna idazteko duen gaitasuna. Ez
indar hegemonikoen ordainetan, baizik eta haiek eraldatzeko ahalmenean.

Horregatik, dokumentu hau ez da amaiera bat, hasiera politiko eta instituzional
bat da. Herri honen galdera nagusia ez da soilik zer den Zarautz, baizik eta
zer nahi duen izan, nola egin dezakeen espazio bat non aniztasuna ez den

dekorazioa, baizik eta egunerokoaren egitura; nola bihur dezakeen tolerantzia

irudi bat izatetik praktika eraldatzaile eta parekidera; nola izan daitekeen herri bat

non bizigarritasuna ez den salbuespena, baizik eta eskubide partekatua.

Zarautzek ez du erantzun bakarra, baina bai norabide bat. Jadanik existitzen
diren arrakaletan argia bilatu, eta jadanik existitzen diren arnas-guneetan
etorkizuna eraiki. Hori da diagnostiko honek utzi duen lekua. Galdera bat, aukera

bat, eta elkarrekin asmatu beharreko bide bat.

